
Ди  газетыр  къевгъэхь
ПщIэ зыхуэтщI щIэджыкIакIуэ  лъапIэхэ! 2024 гъэм и япэ 

илъэс  ныкъуэм ди газетыр зыIэрыхьэну  хуейхэм абы 
щытрадзэну пIалъэр дыгъэгъазэм и 22-м еух.

«Адыгэ псалъэм» тедзэным феу жьэ рэкIыну, иужь дыдэ 
махуэхэм нэвмыгъэсыну фыкъыхудоджэ. Ди ныбжьэгъу 
пэжу адэкIи фыкъэнэну, дунеймрэ лъэпкъымрэ ехьэлIа 
Iуэхугъуэ нэхъыщ хьэхэм анэ дэлъ хуб  зэмкIэ къыдэкI газет 
закъуэмкIэ зыщывгъэгъуэзэным къы пыф щэну фыхуей-
мэ, фигу къыдогъэкIыж «Адыгэ псалъэм» мазихым и 
 уасэр:

унэм ныфхуахьынумэ - сом 897-рэ кIэпIейкIэ 96-рэ;
фэ езым пощтым къыще Iыф хы жы нумэ - сом 814-рэ 

кIэпIейкIэ 26-рэ.
«Адыгэ псалъэм» щытевдзэ хъунущ КъБР-м пощт 

зэпыщIэныгъэ хэм кIэ и  управленэм и IуэхущIапIэ псоми. 

Ди индексыр П 5894

Къэбэрдей-Балъкъэр Республикэм и ЩIыхь тхылъыр етыным и IуэхукIэ

Къэбэрдей-Балъкъэр Республикэм
и Iэтащхьэм и Указ

Илъэс 30 ипэкIэ, 1993 гъэм ды-
гъэгъазэм и 12-м, Урысей Федерацэм 
и Конституцэр къыщащта махуэм 
ирихьэлIэу, КъБР-м и Президент 
КIуэкIуэ В. М. «КъБР-м и лIыкIуэ ор-
ган нэхъыщхьэм зэхъуэкIыныгъэхэр 
хэлъхьэным икIи КъБР-м и Парла-
ментым и депутатхэм я зимычэзу хэ-
хыныгъэхэр егъэкIуэкIыным и Iуэху-
кIэ» 1993 гъэм жэпуэгъуэм и 27-м 
къы дигъэкIа Указ №81-УП-м ипкъ ит-
кIэ хахауэ щытащ Къэбэрдей-Балъ-
къэр Республикэм и Парламентым и 
япэ зэхуэсыгъуэм хэтхэр.

Республикэм и Парламентыр зэ-
фIэувэныр зэман гугъум, зэхъуэ кIы-
ныгъэ къызэрымыкIуэхэр къыщы-
хъум, ирихьэлIат. Апхуэдэ щытыкIэм 
иту, Къэбэрдей-Балъкъэрым и хаб-
зэубзыху IэнатIэщIэм и лъабжьэр, де-
мократие правовой хабзэхэр зи те-
гъэщIапIэр, икIэщIыпIэкIэ къызэгъэ-
пэщыным мыхьэнэшхуэ иIэ хъурт. 
Шэч къытумыхьэжу къыхэбгъэщ 
 хъунущ Парламентым и япэ зэхуэсы-
гъуэхэр а къалэнхэм хъарзынэу зэры-
пэлъэщар. Абы я фIыщIэ мымащIэу 
хэлъащ и унафэщIхэм - Нэхущ З. А., 
Жабоев М. Н., Бечелов И. Б., Фед-
ченкэ Л. М. Абыхэм я Iущагъырщ, по-
литикэ и лъэныкъуэкIэ зэфIэкIыш-
хуэхэр яIэу, зэпIэзэрыту, дипломати-
ем и  Iэмалхэр я гъуазэу зэрыщытарщ 
депутатхэр зэдэууэ лэжьэныр, Хэкум 
ифI зыхэлъхэр пхыгъэкIыныр къа-
щIехъулIар.

БлэкIа зэманым зэкъым зэхъуэ-
кIыныгъэхэр зэрыхалъхьар Парла-
ментым и зэхэлъыкIэм, абы хэт депу-
татхэм, политикэ къарухэм я щыты-
кIэхэм, ауэ зыкIи зимыхъуэжу къэнащ 
мы зыр - Парламентыр сыт щыгъуи 
щытащ икIи къонэж зэпсэлъэны-
гъэхэм хуэщIа щIыпIэу: властымрэ 
цIыхубэмрэ, политик хэмрэ Iуэху еп-
лъыкIэщIэхэр къыхэ зылъхьэхэмрэ я 
зэпсэлъапIэу, оппозицэм щыщхэм 
щеп салъэ щIыпIэу, зэхъуэкIыны-
гъэфI хэм, Урысейр хэку лъэщу, сыт-
кIи зыкъызэзыгъэпэщы жыф къэра-
лыгъуэу ялъагъуну хуей сыт хуэдэ 
 къарухэми я зэIущIапIэу икIи абы 
 папщIэ я щIэныгъэрэ къарурэ емыб-
лэж цIыхухэм я зэпсэлъапIэу.

И тхыдэр зэрымыкIыхь дыдэми 
емы лъытауэ, Къэбэрдей-Балъкъэ-
рым и Парламентым, къэрал влас-
тымрэ цIыхубэмрэ я зэпыщIэныгъэр 
игъэбыдэкIэрэ, къищтэ сыт хуэдэ 
 уна фэми абыхэм я сэбэп зыхэлъхэр 

Къэбэрдей-Балъкъэр Республикэм
и Парламентым и УнафэщI

Егоровэ Т. Б. деж

ПщIэ зыхуэсщI Татьянэ Борис ипхъу!
Къэбэрдей-Балъкъэр Республикэм и Парламен-

тым и зэхуэсыгъуэ псоми я депутатхэми Аппара-
тым и лэжьакIуэхэми сынывохъуэхъу Къэбэрдей-
Балъкъэр Республикэм и хабзэубзыху органыр 
къы зэрызэрагъэпэщрэ илъэс 30 зэрырикъумкIэ.

Кавказ Ищхъэрэм  и щIыналъэ нэхъ дахэ ды-
дэхэм ящыщ зым блэкIа илъэсхэм щызэфIэуващ 
республикэм и социально-экономикэ IэнатIэм 
щекIуэкI лэжьыгъэхэр зэкIэлъызыгъакIуэ мардэ-
хабзэ лъабжьэхэр икIи абыхэм заужьащ. Къэбэр-
дей-Балъкъэрым хабзэ и лъэныкъуэкIэ щытыкIэр 
тэмэму зэрыщызэтегъэпсыхьам промышленнэ, 
мэкъумэш, туризм, кадр IэнатIэхэм ехъулIэныгъэ-
хэр къыщыдэкIуащ, щIыуэпс къулейр, щэнхабзэ 

хъугъуэфIыгъуэхэр хъумэным хуэщхьэпэну щы-
тыкIэхэр къызэгъэпэща хъуащ.

Депутатхэм щIэныгъэфI зэрабгъэдэлъым, Iуэ-
хум зэрыхуэIэижьым Iэмал къарет Урысей Феде-
рацэм хыхьэ щIыналъэм зегъэужьынымкIэ, къэ-
рал политикэм къащыпэщыт къалэнхэр и чэзум 
гъэзэщIэнымкIэ.

Шэч къытесхьэркъым Урысей Федерацэм и Фе-
деральнэ Зэхуэсым ФедерацэмкIэ и Советымрэ 
Къэбэрдей-Балъкъэр Республикэм и Парламен-
тымрэ я зэдэлэжьэныгъэр адэкIи IуэхуфIхэм хуэ-
гъэпсауэ зэрыщытынум икIи ехъулIэныгъэхэр 
къызэрыдэкIуэнум.

Си гуапэщ лъагапIэщIэхэм фынэсыну, фи му-
радхэр къывэхъулIэну.

МАТВИЕНКЭ  Валентинэ, 
Урысей Федерацэм и

Федеральнэ Зэхуэсым ФедерацэмкIэ и Советым 
и УнафэщI.

ПщIэ зыхуэсщI ныбжьэгъу лъапIэхэ! 
Къэбэрдей-Балъкъэр Республикэм и 
къэрал властым и хабзэубзыху (лIы кIуэ) 
органыр къызэрызэ ра гъэпэщрэ илъэс 
30 зэры рикъум и щIыхькIэ си гум 
 къы б гъэдэкIыу сыныво хъуэхъу  Пар-
ламентым и депутатхэми, Аппаратым и 
лэ жьакIуэхэми.

БлэкIа илъэсхэр щытащ щIыналъэ 
парламентаризмэм и хабзэ нэхъыфI-
хэр щы зэфIэува икIи зыщиужьа лъэ-
хъэнэу. Депутатхэм зы зэ блахъуащ, 
Пар ламентым и зэхэтыкIэми щIэ гуэр-
хэр  халъхьащ, ауэ зызымыхъуэжу 
 къэнар хабзэубзыху лэ жьыгъэр зэпы-
мыууэ егъэфIэ кIуэным хуэунэтIауэ 
илъэс щэщIкIэ узэIэбэкIыжмэ зы хуа-
гъэу вы жауэ щыта къалэнхэрщ. Ахэр 
хуэгъэп сащ урысей къэралыгъуэр 
 гъэ бы дэ ным, жылагъуэ-политикэ щы-

Фи мурадхэр къывэхъулIэну

Къалэн лъапIэхэм хуэпэжу
тыкIэр зэ пIэзэрыт щIыным, цIыхухэм        
я псэукIэр егъэ фIэ кIуэным. Япэ ита -
хэм кърахьэжьа Iуэхухэм пащэкIэрэ, 
КъБР-м и Парламентым и VI зэхуэ-
сыгъуэм и де путатхэмрэ Аппаратым           
и лэжьакIуэхэмрэ щIэгъэкъуэн нэс 
 яхуохъу республикэм и экономикэм, 
узыншагъэр хъу мэ ным, егъэджэны-
гъэм, щIэныгъэм, щэн хабзэм, нэ-
гъуэщI IэнатIэхэм къыщ рахьэжьа 
 зэ хъуэкIыныгъэшхуэхэр, ди къэкIуэ-
нуми мы зэманми  я ехъулIэ ныгъэхэм 
лъабжьэ быдэ къыхузэзыгъэпэщ лэ-
жьыгъэхэр пхыгъэкIыным. 

Хабзэубзыху политикэ зэ пэшэча икIи 
сыт и лъэны къуэкIи зэпэлъыта егъэ -

кIуэ кIыным хуощхьэпэ къэрал влас -
тым и федеральнэ, щIыналъэ орган-
хэм зэ пымыууэ икIи сэбэпынагъ къы-
дэкIуэу Парламентым пыщIэныгъэ 
быдэ зэ рыхуаIэр. Мы махуэшхуэм 
фэри Къэбэрдей-Балъкъэрым щып-
сэу хэми сы нывохъуэхъу узыншагъэ 
фиIэну, зэIу зэпэщу фыпсэуну, рес-
публикэми, Кавказ Ищ хъэрэ феде-
ральнэ щIыналъэми, ди Хэку уардэ 
Урысейми яфI зыхэлъ ехъулIэныгъэ-
щIэхэр зыIэрывгъэхьэну!

ЧАЙКЭ  Юрий,
УФ-м и Президентым и полномочнэ 

лIы кIуэу Кавказ Ищхъэрэ щIыналъэм 
щыIэ.

Къэбэрдей-Балъкъэрым и махуэхэр 
щIэ щыгъуэу икIи гукъинэжу щагъэлъэ-
гъуащ Москва ВДНХ-м щекIуэкI «Уры-
сей» лъэпкъыбэ выставкэм. 

КъБР-м и Iэтащхьэ КIуэкIуэ Казбек зэ-
хыхьэ гуапэр къыщызэIуихым жиIащ ди 
щIыналъэм щIыуэпс къулей зэриIэр, ди 
нэхъыжьхэм къытхуагъэна тхыдэ-щэн-
хабзэ щIэинхэр, хабзэ дахэхэр лIэщIыгъуэ 
зыбжанэ хъуауэ щIыпIэм исхэм хуэса-
къыу  зэ рахъумэр. Апхуэдэу ди республи-
кэм и  Iэ тащхьэм и псалъэм къыхигъэщащ 
Къэбэрдей-Балъкъэрым щыпсэу лъэпкъ-
хэм  зэкъуэтыныгъэр дапщэщи япэ зэ-
рырагъэ щыр, абыхэм яку зэгурыIуэны-
гъэрэ пщIэ рэ зэрыдэлъыр, унагъуэхэм нэ-
хъыжьымрэ хьэщIэмрэ пщIэшхуэ зэ-
рыщыхуащIыр.

- Фи махуэ фIыуэ, пщIэ зыхуэсщI нэ-
хъыжьыфIхэ, ныбжьэгъухэ! Ди гуфIэгъуэр 
къыддэзыгуэш ди хэкуэгъу хэм, хьэщIэхэм 
фIыщIэ фхузощI! Къэбэрдей-Балъкъэрым 
нобэ гъащIэм и лъэны къуэ псоми зыщра-
гъэужь. Псом хуэмыдэу ирагъэфIакIуэ мэ-
къумэш, промышлен ность, туризм, зы-
гъэпсэхупIэ, ухуэныгъэ, гъуэгу, щIэныгъэ-
егъэджэныгъэ, щэнхабзэ-этнографие 
унэтIыныгъэхэр. Лъэпкъ зэмы лIэужьыгъуэ 
куэд щыпсэу Урысейм Къэ бэрдей-Балъ-
къэрым къыгуэхыпIэ иIэкъым, - жиIащ 
КIуэкIуэ Казбек. - УФ-м и Президент Путин 
Владимир къыхилъхьа лъэпкъ проектхэр ди 
щIыналъэм зэрыщагъэзащIэм и фIыгъэкIэ, 
республикэм и эконо микэ зыужьыныгъэм 
хэлъхьэныгъэфIхэр хуащI. Ди щIыпIэр гъэ 
къэс нэхъри зэ ре фIакIуэр нэрылъагъущ, 
ущыпсэун и лъэныкъуэкIэ нэхъ тынш, 
зэIузэпэщ хъууэ. Урысейм и плIанэпэ 
куэдым къикI хьэщIэхэр ди щIыпIэм зы-
гъэпсэхуакIуэ къызэрыкIуэри  гуапэщ! Ди 
республикэм исхэм хьэщIэхэр фIыуэ ялъа-
гъу икIи лъэпкъ шхыныгъуэхэм я IэфIагъыр 
зыхуэдэм хагъэгъуазэ. Зэ нэхъ мыхъуми 
Къэбэрдей-Балъкъэрым къэ кIуахэм ныб-
жьэгъу пэжхэр ди щIыпIэм  къыщагъуэт икIи 
куэдрэ къытрагъэзэж. Ди гуапэу ди щIына-
лъэм фыкъыдогъэблагъэ! Си фIэщ мэхъу 
«Урысей» выставкэм къэ ралым щыпсэу 
лъэпкъхэр нэхъри зэрызэ ригъэцIыхунур 
икIи зэрызэкъуигъэувэнур! 

Зэхыхьэ гуапэр гъэнщIауэ щытащ зэIу-
щIэхэмкIэ, зыплъыхьакIуэхэмкIэ, къэпсэ-
лъэ ныгъэхэмкIэ, декоративно-прикладной 
гъуазджэм и IэпщIэлъапщIэхэм я мастер-
классхэмкIэ (Текуевэ Динэ, Маглуев Аскэр, 
Мазло Руслан, ТхьэкIумащIэ Ланэ), викто-
ринэхэмкIэ, зэпеуэхэмкIэ, Къэбэрдей-Балъ-
къэрым и зыгъэпсэхупIэхэм я путёвкэхэр 
щагъэджэгуа насыпырыхьхэмкIэ. КъБР-м и 
цIыхубэ усакIуэхэу КIыщокъуэ Алимрэ Ку-
лиев Къайсынрэ я гъащIэмрэ гуащIэмрэ 
теухуа выставкэ щагъэуващ зэхыхьэм. Ап-
хуэдэу, КъБР-м и Парламентым и Уна фэ-

щIым и къуэдзэ, алыдж-урым бэнэкIэмкIэ 
2000 гъэм олимп чемпион хъуа Къардэн 
Мурат выставкэм зыкърезыгъэ хьэлIахэм 
яхутепсэлъыхьащ и спорт гъуэгуанэм. 

КъБР-м и Iэтащхьэм, хьэщIэхэм я гъусэу 
Къэбэрдей-Балъкъэрым и плIанэпэм хы-
хьэу кIэлъыплъащ «ДыгъафIэ къалэ» са-
бий академием и лицейм и гъэсэнхэм я 
проектхэм. Абы хагъэхьащ урысейпсо 
олим пиадэм щытекIуа, абы къыхэжаныкIа 
Шорэн Руслан, КIэрэф Омар, Тэхъу Ахьмэд 
сымэ я лэжьыгъэхэр, абыхэм я егъэджакIуэ 
ЛIуп Ислъам и къэхутэныгъэр. 

Къэралым и гуп мин 15-м ящыщу нэ-
хъыфIу къагъэлъэгъуа гуп 50-м хиубыдащ 
ди республикэм и «Сириус» егъэджэныгъэ 
центрым и гъэсэнхэр. КъыжыIапхъэщ, ди 
щIыналъэм исхэр илъэс етIуанэ хъуауэ абы 
зэрыщытекIуэр. «Цифровая экономика 
Российской Федерации» лъэпкъ програм-
мэм хыхьэу, 2022 гъэм фокIадэм щыщIэ-
дзауэ «IэрыщI интеллект» унэтIыныгъэм 
щIэблэм гулъытэ хуащI. 

КIуэкIуэ Казбек зэфIэкI къэзыгъэлъагъуэ 
щIэблэм ехъуэхъуащ икIи и псалъэм къы-
хигъэщащ ар республикэм и ехъулIэныгъэу 
къызэрилъытэр, апхуэдэ текIуэныгъэхэм 
папщIэ ди щIыналъэм школхэмрэ иджырей 
центрхэмрэ къызэрыщызэрагъэпэщыр. Ап-
хуэдэуи щIигъужащ егъэджакIуэхэр, гъэ-
сакIуэхэр, адэ-анэхэр зэгурыIуэрэ зэдэIэ-
пыкъуу зэрызэдэлажьэм ехъулIэныгъэ къы-
зэрыпэкIуэр.

КъБР-м и Iэтащхьэр яIущIащ ди щIына-
лъэм щыщ, Урысей МЧС-м и мафIэсгъэун-
кIыфI IуэхущIапIэм и Къэрал Академием 
щеджэ щIалэхэм. КIуэкIуэ Казбек гуапэ 
щыхъуащ Къэбэрдей-Балъкъэрым и махуэ-
хэм абыхэм зэрызрагъэхьэлIар, зыщыщ 
щIыналъэм и Iуэхухэр зэрыдаIыгъыр. Ап-
хуэдэу ди республикэм и Iэтащхьэм ди щIы-
налъэм и выставкэм защригъэплъыхьащ 
икIи ди ехъулIэныгъэхэм, Урысейм и зыу-
жьыныгъэм хуэтщIа хэлъхьэныгъэхэм, ди 
лъэпкъ хабзэхэмрэ щэнхабзэмрэ хигъэ-
гъуэзащ Москва и курыт еджапIэхэм щIэс-
хэр. НыбжьыщIэхэм жаIащ Iуащхьэмахуэ 
лъапэ зыщагъэпсэхуну, ди щIалэгъуалэр 
зрагъэцIыхуну зэрыщIэхъуэпсыр.

Къэбэрдей-Балъкъэрым и выставкэр 
ВДНХ-м и плIанэпэ 75-нэм щагъэуващ. Ди 
республикэм и махуэхэм къе кIуэлIахэм 
щIэщыгъуэ, гукъинэж ящы хъуащ ялъэ-
гъуахэр, ди щIыналъэм теухуауэ щIэ куэд 
къащIащ. Зэхыхьэр концерт инкIэ зэхуа-
щIыжащ «Кабардинка», «Балкария», «Терс-
кие казаки» ансамблхэмрэ ди уэрэд жы-
IакIуэ цIэрыIуэхэмрэ зыхэта концерткIэ. 

ТЕКIУЖЬ  Заретэ.

(ВДНХ-м щекIуэкIа Iуэхугъуэхэм 
ятеухуа тхыгъэхэм 2 - 3-нэ

напэкIуэцIхэм фыкъыщеджэ).

Къэбэрдей-Балъкъэрым ягухэр къехьэху

 къыщилъытэкIэрэ, хэлъхьэныгъэшхуэ 
хуищIащ республикэм и къэралы-
гъуэр зэфIэгъэувэнымрэ абы зегъэу-
жьынымрэ. Парламентым и зэхуэ-
сыгъуэ псоми я депутатхэм, Аппара-
тым и лэжьакIуэхэм фIыщIэ яхуэз-
мыщIын слъэкIынукъым - абыхэм я 
егугъуныгъэрщ республикэм и социа-
льно-экономикэ IэнатIэм и унэтIыны-
гъэ псоми зегъэужьыным сэбэп хуэ-
хъуа хабзэхэр къызыдэкIуар, парла-
мент лэжьыгъэм хабзэ быдэхэр къы-
щызэзыгъэпэщар, ахэрщ законхэр 
зэхэлъхьэным хуэIэзэ хъуар. 

БлэкIа зэманым и дэтхэнэ Iыхьэми 
иIэжщ къэралымрэ жылагъуэмрэ 
зыIууэ къалэнхэмрэ гугъуехьхэмрэ 
икIи абыхэм ятеухуа унафэхэр къащ-
тэн хуейуэ къахудокI. Абы къы дэкIуэу, 
къалэн нэхъыщхьэм зимы хъуэжу 
 къонэ икIи ар щыубзыхуащ Къэбэр-
дей-Балъкъэр Республикэм и Конс-
титуцэм - ар хабзэубзыху, лIыкIуэ икIи 
къэпщытакIуэ къалэнхэрщ, апхуэдэуи 
хэхакIуэхэм ядэлэжьэнырщ. Ар депу-
тат лэжьыгъэм и зы Iыхьэукъым 
къызэрытлъытэр, атIэ абы и купщIэщ 
икIи мыхьэнэ нэхъыщхьэщ.

Парламентым и иджырей зэхуэ-
сыгъуэм къыхуихуащ эпидемиологие 
щытыкIэ гугъум иту и къалэнхэр 
 игъэзэщIэну, абы мардэщIэхэм тету, 
цIыхухэм яхэмыхьэу и лэжьыгъэр 

къы зэригъэпэщын хуей хъуащ. Ап-
хуэдэу щытми, хабзэубзыху органым 
и лэжьыгъэр, хэхакIуэхэм япыщIауэ 
щытыныр зы махуи къызэтрагъэу-
выIакъым. Парламентыр жыджэру 
икIи гъэзэщIакIуэ властым быдэу пы-
щIауэ хэплъащ икIи къищтащ къэра-
лыр цIыхухэм, хьэрычэт IэнатIэ мы-
инымрэ курытымрэ хэтхэм зэра дэ-
Iэпыкъум теухуа законхэр. Абы Iэмал 
къитащ а зэман гугъум экономикэмрэ 
социальнэ IэнатIэмрэ хэщIыныгъэш-
хуэ ямыгъуэту къыхэкIынымкIэ.

КъуэкIыпIэ къэралхэм къыдащIылIа 
политикэ, экономикэ дэкъузэныгъэ-
хэм я зэманым Парламентыр йогугъу 
хамэ хэкухэм кърашу щыта продук-
цэхэм я пIэ иувэфынухэр ди къэра-
лым къыщыщIагъэкIыу зэтеухуэным 
ехьэлIа Iуэхухэр, экономикэр зэпIэ зэ-
рыт щIыным, социальнэ IэнатIэр 
егъэ фIэкIуэным пыщIа къалэнхэр 
псын щIэу икIи фIагъ хэлъу зэфIэгъэ-
кIыным. ИкIи ди гулъытэ нэхъыщхьэр 
хуэгъэзащ дзэ Iуэху хэхам хэтхэмрэ 
абыхэм я унагъуэхэмрэ защIэгъэ къуэ-
ным. Нобэ ди хэкуэгъу минхэм хахуэу, 
лIыхъужьыгъэ къагъэлъагъуэу ягъэ-
защIэ я дзэ къалэнхэр, Урысейр яхъу-
мэ. Дэ дрогушхуэ абыхэм икIи те-
кIуэныгъэр къахьауэ къагъэзэжыну 
дапоплъэ. Парламентым и депутат-
хэм СВО-м хэтхэм зэрахузэфIэкIкIэ 

зыщIагъакъуэ, къэралыр къеджэу ди-
шахэмрэ езыхэр хуейуэ дзэ Iуэху хэ-
хам кIуахэмрэ зыхуэны къуэхэр Iэра-
гъэхьэ. Щыгъынхэр, Iэмэ псымэхэр, 
ерыскъыхэр хурагъашэ. Гулъытэшхуэ 
хуащI дзэ Iуэху хэхам хэтхэм я уна-
гъуэхэми защIэгъэ къуэным. Ахэр зы-
хэхуэ гугъуехьхэм ятеухуауэ депутат-
хэм зэрызыкъыхуа гъазэ Iуэхухэр 
псын щIэу зэрыхузэ фIагъэкIыным 
яужь итщ, а унагъуэхэр хэхауэ я нэIэм 
щIэтщ. Ди къэралыр иджыпсту зыхэт 
гугъуехь хэр, щытыкIэ гугъур къэт-
лъытэу, дэ тхузэфIэкI къэдгъэнэну-
къым, Урысей Федерацэм и уна фэщI-
хэм я политикэр, къэралым IэщэкIэ 
ЗэщIэузэда и Къарухэу зи IуэхущIа фэ-
хэр Хэкум и шынагъуэншагъэр, абы и 
къэкIуэнур къызэгъэпэщыным хуэ-
гъэпсар, дэIыгъыным хуэгъэза сыт 
хуэдэ Iуэхури зэфIэдгъэкIын папщIэ.

Хэкур фIыуэ лъагъуныр, псэкупсэ-
щэн хабзэхэр гъэбыдэныр, ди щэнха-
бзэ къулейр тхъумэныр - ар укъызы-
пекIуэкI мыхъуну ди къалэн лъапIэщ, 
ди блэкIамрэ къэкIуэнумрэ я пащ-
хьэм щытхь жэуаплыныгъэщ, дыкъы-
зытекIамрэ ди лъэпкъым и щэджа-
щагъэмрэ зыхэтщIэным, тхъу мэ жы-
ным и лъабжьэщ, адыгэхэм, балъ-
къэрхэм, Кавказ Ищхъэрэм щыпсэу 
адрей лъэпкъхэм я дежкIэ - ар я 
лъэпкъ щхьэхуэныгъэхэр яIэжыным и 
джэлэсщ, я щэнхабзэхэм я лъаб-
жьэщ, езыхэм я щыIэныгъэмрэ ду-
нейпсо цивилизацэм хэмышыпсы-
хьы жынымкIэ шэсыпIэщ. Абы къы-
хэкIыуи а Iуэхухэр сыт щыгъуи щытащ 
икIи къонэж Парламентым и лэжьы-
гъэм щыщу, къуэкIыпIэм ди къэра-
лыр зыхидза идеологие зауэр къэп-
лъытэмэ, а унэтIыныгъэмкIэ едгъэ-
кIуэкI лэжьыгъэм и мыхьэнэм нэхъри 
хохъуэ.

Си фIэщ мэхъу Къэбэрдей-Балъ-
къэрым и Парламеным и депутатхэм 
я Iэзагъэмрэ я лэжьыгъэм и пIалъэ 
фIыуэ зэращIэмрэ республикэм къы-
пэщыт къалэнхэр тэмэму гъэзэ щIэ-
ным, абы и цIыхухэм я сэбэп зыхэлъ-
хэр пхыгъэкIыным, урысей къэралы-
гъуэр гъэбыдэным, Урысейм лъэпкъ 
куэду зэхэт и цIыхубэм я зэкъуэтыны-
гъэм - ди Хэкум и къарумрэ и лъэща-
гъымрэ я лъабжьэ нэхъ мыхьэнэшхуэ 
дыдэ зиIэм - къызэрыхуагъэсэбэпы-
нур.

ЕГОРОВЭ  Татьянэ,
Къэбэрдей-Балъкъэр Республикэм 

и Парламентым и УнафэщI. 

ЗэманыщIэм
къигъэувхэр

Къэбэрдей-Балъкъэрым щыпсэу цIыхухэу пщIэ 
зыхуэсщIхэ! 

Гурэ псэкIэ сынывохъуэхъу Урысей Федерацэм 
и Конституцэр илъэс 30 зэрырикъуамкIэ! 

Урысей тхыдэм и къэгъэшыпIэм къащта а Хабзэ 
Нэхъыщхьэм къалэнышхуэ игъэзэщIащ къэра-

КъБР-м и Iэтащхьэм Конституцэм
и махуэм ехьэлIа и хъуэхъу

лыгъуэр щIигъэбыдэнымкIэ, Урысейр щхьэхуиту 
къэнэнымкIэ, абы и политикэ системэм и лъаб-
жьэр игъэтIылъащ, цIыхум и хуитыныгъэр къихъу-
мащ. 

Конституцэм Урысейм зэрызиужьыну гъуэгур 
иубзыхуа къудейкъым, ар къехъулIэнымкIэ щIэ-

гъэкъуэнышхуэ хъуащ. Мыхьэнэшхуэ иIэщ дэ 
тщыщ дэтхэнэ зыми абы лъабжьэ хуэхъуа те-
гъэщIапIэхэм я хьэтыр тлъагъуным, къэралы-
гъуэм пщIэ хуэтщIыным, IуэхуфIхэмкIэ цIыхубэми 
хэгъэгуми зыщIэдгъэкъуэным, ди Хэкум и пащ-
хьэм щытхь жэуаплыныгъэр зыхэтщIэным. 

Шэч къытесхьэркъым къэралым и Хабзэ Нэ-
хъыщхьэм дытетмэ, ехъулIэныгъэфIхэм дызэ ры-
хуэкIуэнум, дыкъыщалъхуа Къэбэрдей-Балъкъэр-
ри ди Хэкушхуэу Урысейри ефIэкIуэн папщIэ зы-
хуэдгъэувыжа къалэнхэр зэрытхуэгъэзэщIэнум. 

Узыншагъэ быдэрэ ехъулIэныгъэрэ фыщы-
мыщIэну гурэ псэкIэ сынывохъуэхъу. 

Хабзэм и лIыкIуэ IэнатIэ
Парламентым и депутатхэми республикэм ис псо-

ми гурэ псэкIэ сынывохъуэхъу Къэбэрдей-Балъкъэ-
рым и хабзэубзыху IуэхущIапIэр илъэс 30 зэрыри-
къуамкIэ. 

Парламентым гъуэгуанэшхуэ къикIуащ мы илъэс-
хэм, зыужьыныгъэм, лъэ быдэкIэ увыным хуэгъэ-
зауэ. Абы и фIыгъэкIэ нобэ дэ диIэщ зэманым декIу, 
цIыхубэм и унафэмрэ парламент Iуэху зехьэкIэмрэ           
я мардэхэм тет хабзэубзыху IуэхущIапIэ, Къэбэр-
дей-Балъкъэрым и жылагъуэ-экономикэ зыужьыны-
гъэми, абы щыпсэу цIыхубэм и гъащIэр ефIэкIуэн -
ми, мамырыгъэрэ зэгурыIуэрэ щIыналъэм илъынми 
щIэгъэкъуэн хуэхъуу. Депутат гупыр жыджэру хэтщ 
хабзэм епхауэ къэралым щекIуэкI дэтхэнэ лэжьыгъэ-
ми, парламент зэпыщIэныгъэхэр нэхъ убгъуа хъун 

папщIэ кърахьэжьэ Iуэхухэми. Мыхьэнэшхуэ иIэщ 
Парламентыр хабзэм и лIыкIуэ IэнатIэу утыку зэрит-
ми. 

Парламентым и дэтхэнэ зэхуэсми и депутатхэм 
гурэ псэкIэ фIыщIэ яхузощI я лэжьыгъэм жэу-
аплыныгъэ яхэлъу зэрыбгъэдэтым, ди Къэбэрдей-
Балъкъэрыр ефIэкIуэн папщIэ я къару 
зэремыблэжым  папщIэ, дэтхэнэ зыми узыншагъэрэ 
ехъулIэныгъэрэ иIэну сохъуэхъу. 

Шэч къытесхьэркъым дызэкъуэту дэтхэнэ гугъу-
ехьми дызэрыпэлъэщэнум, ди цIыхубэр нэхъри ефIэ-
кIуэн папщIэ зыхуэдгъэувыжа мурадхэм дызэ ры-
теIэбэнум.

КIУЭКIУЭ  Казбек,
КъБР-м и Iэтащхьэ.

Къахьа ехъулIэныгъэхэм, я IэщIагъэм куу-
уэ зэрыхащIыкIым икIи илъэс куэд хъуа уэ 
хьэлэлу зэрылажьэм къыхэкIыу 

Къэбэрдей-Балъкъэр Республикэм и 
ЩIыхь тхылъыр етын

Къардэн Альберт Бекъал и къуэм - «Фе-
деральнэ гъуэгу агентствэм и «Кавказ» фе-
деральнэ автомобиль гъуэгухэмкIэ управ-
ленэ» федеральнэ кIэзонэ IуэхущIапIэм и 
къудамэу Налшык къалэм щыIэм и уна-
фэщIым и къуэдзэм

Оленцов Михаил Николай и къуэм - «Фе-
деральнэ гъуэгу агентствэм и «Кавказ» фе-
деральнэ автомобиль гъуэгухэмкIэ управ-

ленэ» федеральнэ кIэзонэ IуэхущIапIэм 
фIагъым кIэлъыплъынымкIэ и къудамэм и 
унафэщIым

Сэхъу Къаплъэн Арсен и къуэм - «Феде-
ральнэ гъуэгу агентствэм и «Кавказ» феде-
ральнэ автомобиль гъуэгухэмкIэ управ-
ленэ» федеральнэ кIэзонэ IуэхущIапIэм и 
къудамэу, Налшык къалэ щыIэм и уна-
фэщIым и къуэдзэм

   Къэбэрдей-Балъкъэр Республикэм
   и Iэтащхьэ                     КIУЭКIУЭ  Казбек
Налшык къалэ
2023 гъэм дыгъэгъазэм и 4-м
№125-УГ

КъБР-м и Парламентыр
къызэрызэрагъэпэщрэ нобэ

илъэс 30 ирокъу. Абы ирихьэлIэу
къытIэрыхьа хъуэхъухэр тыдодзэ.



Къэбэрдей-Балъкъэр Республикэм-
рэ  «Почта Банк» IэнатIэмрэ я зэпы щIэ-
н ы  гъэр, яку дэлъ зэдэлэжьыныгъэр 
нэхъри ефIакIуэ зэпытщ. Иджыблагъэ 
зэхуэзащ КъБР-м и Iэтащхьэ КIуэкIуэ 
Казбекрэ «Почта-Банк»-м и президент 
- правленэм и унафэщI Пахомов Алек-
сандррэ икIи адэкIи зэрызэдэлэжьэ-
нум, «гъуэгу картэм» тещIыхьа дэфтэр-
хэм Iэ традзащ. Апхуэдэуи ахэр теп сэ-
лъыхьащ ди щIыналъэм и дежкIэ со-
циальнэ мыхьэнэ зиIэ проектхэр 
зэгъусэу зэрагъэзэщIэнум. 

МЫХЬЭНЭШХУЭ зратахэм ящыщщ 
иджырей банк технологиехэмрэ абы еп-
ха Iуэхугъуэхэмрэ ди республикэм зы-
щегъэужьыным, цIыхухэм финанс 
Iуэхутхьэбзэхэр фIагъ лъагэ иIэу яхуэ-
щIэ ным хуэгъэпса проектхэр. Гулъы-
тэншэ ящIакъым Iуэхум жылэ мыинхэм 
зыщегъэужьыным, къинэмыщIауэ, зи 
ныбжь хэкIуэтахэмрэ льготэ зэмы-
лIэужьыгъуэхэр зиIэ цIыхухэмрэ хэхауэ 
зэрадэлэжьэнур. 

«Быдэу си фIэщ мэхъу а дэфтэрым 
фIы куэд къызэрыпэкIуэнур, сыту жы-
пIэмэ абы къытхузэIуех ди лэжьыгъэ зэ-
пыщIэныгъэхэр, экономикэ и лъэны-
къуэкIэ дызэрызэрыщIэнум хуэгъэпса 
IэмалыщIэхэр», - къыхигъэщащ КIуэкIуэ 
Каз бек. Апхуэдэу абы жиIащ зэгу-
рыIуэныгъэм щIыналъэм и зыужьыны-
гъэр иригъэфIэкIуэну зэрыщыгугъыр 
икIи фIыщIэ яхуищIащ Пахомов Алек-
сандррэ «Почта Банк»-м и лIыкIуэхэмрэ, 
ди республикэм къыхуащIа гулъытэм 
папщIэ, ехъуэхъуащ ехъулIэныгъэщIэхэр 
дяпэкIи зыIэрагъэхьэну. 

«Почта Банк»-м и унафэщIым 
къызэрыхигъэщамкIэ, ди рес публи кэм-
рэ банкымрэ 2017 гъэ лъандэрэ зэдо-
лажьэ. А зэманым къриубыдэу банкым  
и Iуэхутхьэбзэхэр къагъэсэбэпащ                  
КъБР-м щыIэ жылэхэм я процент 90-м, 
атIэми абыхэм я процент 70-м нэсым 

Москва ВДНХ-м щекIуэкIа  
«Урысей» лъэпкъыбэ гъэлъэ-
гъуэныгъэм хыхьэу лэжьыгъэ 
IуэхукIэ зэхуэзащ КъБР-м и Iэта-
щхьэ КIуэкIуэ Казбекрэ Беларусь 
Республикэм информацэмкIэ и 
министр Перцов Владимиррэ. 

ФИГУ къэдгъэкIыжынщи, 2021 
гъэм жэпуэгъуэм Iэ щIадзауэ щы-
тащ Къэбэрдей-Балъкъэр, Бела-
русь республикэхэр сату-экономи-
кэ, щIэныгъэ-техникэ, социально-
щэнхабзэ унэтIыныгъэхэмкIэ                        
зэ ры зэ  дэлэжьэнум теухуа зэ  гу  ры-
Iуэныгъэм.

ЗэIущIэм хыхьэу лъэныкъуэхэр 
зэпсэлъащ Къэбэрдей-Балъкъэр, 
Беларусь республикэхэр хъыбар-
егъащIэ IэмалыщIэхэм ехьэлIауэ 
 зэ рызэдэлэжьэнум теухуауэ. 

Къэбгъэлъагъуэмэ, Къэбэрдей-
Балъкъэрыр сату нэхъыбэу зди-
щIэхэм ящыщщ Беларусыр. Ноби а 
Iуэхум пащэ, зрагъэубгъу. 

Ди щIыналъэм и мэкъумэш Iуэху-
щIапIэхэм Беларусым ирагъашэ 
нартыху жылэхэр, IэфIыкIэхэр, псы-
Iэ фIхэр, крахмалыр. Апхуэдэу Бе-
ларусым къикIыу Къэбэрдей-Балъ-
къэрым къашэ гъавэ зэрыIуахыж 
комбайнхэр, жьы хъуа лифтхэр 
зэрахъуэкI а къэралым еймкIэ. Бе-
ларусым яшэ Тэрчналкъутналмэс, 
Бахъсэн-Автозапчасть, Вольт лъагэ 
IэмэпсымэхэмкIэ Налшык заво-
дым къыщIагъэкIхэм щыщ.

«Урысей» дунейпсо гъэ-
лъэ  гъуэныгъэ-зэхуэсыр ще-
кIуэкIым, КъБР-м и Iэтащхьэ 
КIуэкIуэ Казбек Iэмал 
къыхукъуэкIащ «Хъуэпса-
пIэ хэм я псей» Iуэхугъуэм хэ-
ты ну. 

ИЛЪЭСЫЩIЭМ и пэ къи-
хуэу ирагъэкIуэкI хабзэ Iуэху-
гъуэм ирихьэлIэу, къэралым и 
волонтёрхэм Урысейм щыпсэу 
са бийхэм я хъуэпсапIэхэр зэ -
хуа хьэсащ. 

КъБР-м и Iэтащхьэм къы-
фIи хащ Запорожскэ облас-
тым, Приморскэ краймрэ 
Мэз куурэ щыщ сабийхэм я гу-
къыдэжхэр зэрыт шэрыбхэр. 

«Ди Президент Путин Вла-
димир 2018 гъэм иригъэжьа 
мы псапащIэ Iуэхугъуэм и 
фIыгъэкIэ, щытыкIэ гугъум 
ихуа сабийхэм я гуращэхэр 
къохъулIэ. Нобэ дэ къытщы-
гугъ цIыкIухэм Iэмал имыIэу 
зыщIэхъуэпсхэр яIэрыхьэ-
нущ», - щетх КIуэкIуэ Казбек и 
телеграм каналым. 

1993 гъэм дыгъэгъазэм и 
12-м Къэбэрдей-Балъкъэр 
Республикэм щызэхэтауэ 
щытащ республикэм закон 
къыдэзыгъэкI и орган нэ-
хъыщхьэм - КъБР-м и Пар-
ламентым - и хэхыныгъэхэр. 
БлэкIа лIэщIыгъуэм и 90 
гъэ хэм щыIа жылагъуэ-по-
литикэ, экономикэ щытыкIэ 
гугъум КъБР-м езым и увы-
пIэр щиубзыхужауэ щы- 
тащ псынщIэу зызы хъуэж 
Урысейм зэрыдекIун демо-
кратие зэхъуэкIыныгъэхэр, 
граж дан жылагъуэ ухуэн 
гъуэ гур къыхихри. Федера-
тивнэ зэгурыIуэныгъэм Iэ 
щIидзащ, республикэм и 
япэ Президентыр, Парла-
ментым и депутатхэр хихащ, 
КонституцэщIэ къищтащ - 
ахэр псори Къэбэрдей- 
Балъкъэрым и къэралы-
гъуэр ухуэнымкIэ лъаб-             
жьэ хъуащ. КъБР-м и 
 Пар  ламентым и I-II зэ  хы-
хьэгъуэхэр палатитIу зэхэту 
щытащ - Республикэм и Со-
вет, ЛIыкIуэхэм я Совет.

 
ПАРЛАМЕНТЫР палатитI 

хъун щIыхуейм и щхьэусы-
гъуэ нэхъыщхьэр республи-
кэм и жылагъуэ политикэр 
зэпIэзэрыт щIынырт, лъэпкъ 

Къэбэрдей-Балъкъэр Республикэм 
и Парламентыр къызэрызэрагъэ пэщ-
рэ мы гъэм илъэс 30 ирокъу. Ар рес-
публикэм и жылагъуэ-политикэ гъа-
щIэм мыхьэнэшхуэ щызиIэ Iуэху-
гъуэщ. Къызэрыунэхурэ илъэс 85-рэ 
хъу парламентаризмэр зэрызэфIэу-
вар къыгуэхыпIэ имыIэу епхащ 
Къэбэрдей-Балъкъэрым ис цIыхубэм 
я псэукIэм. УзэплъэкIыжрэ абы къи-
кIуа гъуэгуанэм уриплъэжмэ, гу лъу-
мытэнкIэ Iэмал иIэкъым зэман зэ-
хуэмыдэхэм къалэн зэмылIэужьы-
гъуэхэр зэдихьу зэрекIуэкIам, а къа-
лэнхэр депутатхэм пылъхьэншэу 
зэ рагъэзэщIам. ЗэхъуэкIыныгъэ куэд 
къыщыхъуащ ди лъахэм абы лъан-
дэрэ, псы куэди ежэхащ, ауэ парла-
ментархэм къащтэ унафэмкIэ жэ-
уаплыныгъэ куу яхьыжу къызэры-
гъуэгурыкIуам зихъуэжакъым.

НОБЭ КъБР-м и Парламентыр ди 
цIыхубэм я дзыхь зрагъэз, пщIэ зы-
хуащI къулыкъущIапIэщ. Къыхэгъэ-
щыпхъэщ хабзэ зыубзыхухэм япэ ира-
гъэщ Iуэхугъуэ нэхъыщхьэхэр. Ахэращ 
депутатхэм махуэ къэс ирагъэкIуэкI 
лэжьыгъэр зыхуэунэтIар. Нэхъапэми 
хуэдэу, къалэн нэхъыщхьэу къонэж 
къэрал ухуэныгъэмрэ щIыналъэ само-
управленэмрэ,  жылагъуэ шынагъуэн-
шагъэр къызэгъэпэщыныр; экономи-
кэр; бюджет, финанс-кредит зэхущыты-
кIэхэр; егъэджэныгъэр, щIэныгъэм рэ 
узыншагъэр хъумэнымрэ; щэнхабзэр, 
спортыр, туризмэр, щIалэгъуалэм дра-
гъэкIуэкI лэжьыгъэр, хъыбарегъащIэ 
IэнатIэхэр, жылагъуэ зэгухьэныгъэхэм 
ядэлэжьэныр; мэкъумэш Iуэхур, щIыр 
зехьэныр; лэжьыгъэр, цIыхухэм я псэу-
кIэр къызэгъэпэщыныр. А комитет 
щхьэ  хуэхэм нэмыщI, КъБР-м и Парла-
ментым щолажьэ ЩIалэгъуалэ палатэ, 
апхуэдэуи нэгъуэщI щIыналъэхэм я 
пар ламентхэм жыджэру долажьэ.

Парламентращ республикэм и жы-
лагъуэ-политикэ щытыкIэр зэпIэзэрыту 
щытыным, лъэпкъ зэмылIэужьыгъуэ 
куэ дым къахэкIа цIыхубэр зэгурыIуэ-
ным джэлэс хуэхъур. Депутатхэм я Iуэху 
бгъэдыхьэкIэ зэпэшэчарщ, абыхэм я Iу-
щагъымрэ Iэзагъымрэщ лъахэр зэман 
нэхъ гугъум къыхэзышыфар, зыужьы-
ны гъэ гъуэгум тезыгъэувар, нобэ гъа-
щIэщIэр зэтезыублэр. 

Парламентаризмэр 
къыщежьэр

КъБР-м и парламентаризмэм и 
тхыдэм лъабжьэшхуэ иIэщ. Ар зэры зэ-
фIэувар епхащ XIX лIэщIыгъуэм и кIэ-
хэм XX и пэхэм Урысейм щекIуэкIа поли-
ти кэ Iуэхугъуэхэм. 

1905 гъэм жэпуэгъуэм и 17-м къащта 
ма нифестым ипкъ иткIэ, хабзэубзыху 
Къэрал Думэ къызэрагъэпэщауэ щы-
тащ. Аращ Урысейм япэ дыдэу къы-
щызэIуаха хабзэубзыху IэнатIэ хэхар, 
европей парламентым ещхьу. Къэрал 
Думэм и лэжьыгъэр иублащ 1906 гъэм. 
Ар илъэс 12-кIэ лэжьауэ аращ, зэхыхьэ-
гъуиплI иIащ. 

Япэ Къэрал Думэм Урысейм щыпсэу 
лъэпкъ зэмылIэужьыгъуэхэм я лIы кIуэ-
хэр хыхьэу щытащ, ахэр хуитт я лъэп-
къым и псэукIэм ехьэлIа Iуэхугъуэхэр 
абы къыщаIэтыну, Урысейм и къулыкъу-
щIапIэхэм дэлэжьэну. 

Февраль революцэр къэхъеин и пэ 
Къэбэрдеймрэ Балъкъэрымрэ Налшык 
административно-щIыналъэ округым 
къызэщIиубыдэрт, ар Тверь областым 
хы хьэрт. Республикэм япэ Советыр 
къы щызэрагъэпэщауэ щытауэ тхыдэм 
къыхэщыжыр 1917 гъэм и мэлы жьы-
хьырщ. 1918 гъэм гъатхэпэм и 18 - 23 ма-
хуэхэм Налшык щекIуэкIа Советхэм я 
япэ ЦIыхубэ съездырщ совет властыр 
зыгъэIуауэ щытар. Абы щыгъуэ Нал-
шык щIыналъэ цIыхубэ советым цIыху 
30 хагъэхьэри (адыгэу 18, балъкъэру 6, 
урысу 6) къызэрагъэпэщауэ щытащ 
цIыхубэм къызэдащта, Iулыдж зиIэ япэ 
властыр. 

1917 гъэм щегъэжьауэ Къэбэрдей-
Балъ къэрым щызэфIэувауэ щытащ со-
вет ухуэкIэр. Совет лъэхъэнэм и япэ 
илъэс хэм щегъэжьауэ ар мардэ мэхъу, 
ауэ нэхъыбэрэ съезд щIыкIэм иту зэхуэ-
су аращ, лъэпкъ-административнэ ав-
тономиер яухуэну. Апхуэдэу 1921 гъэм и 
щIышылэм Къэбэрдеймрэ Балъкъэ-
рымрэ Бгылъэ АССР-м хагъэхьэ, арщ-
хьэкIэ 1921 гъэм и бадзэуэгъуэм Къэ-
бэр дей округым и Советым и IV съез-
дым автономнэ округ къызэрагъэпэщы-
ну къыщыхалъхьэ. ИкIи ар щIэх дыдэ 
гъэзэщIа мэхъу: 1921 гъэм фокIадэм и 
1-м РСФСР-м и ВЦИК-м декрет къыде-
гъэкI РСФСР-м хыхьэ Къэбэрдей авто-
номнэ область къызэгъэпэщыпхъэу. 

Тхыдэм къыхэна Iуэхугъуэщ 1921 гъэм 
щэкIуэгъуэм и 25 - 30 махуэхэм Къэбэр-
дей съездыр зэрызэхыхьар. Абы къы-
щыхалъхьащ Къэбэрдеймрэ Балъ-
къэрымрэ зыуэ щыт автономнэ округ 
ящIыну. Бгылъэ АССР-р пIалъэкIэ къы-
зэрагъэпэщауэ зэрыщытым ипкъ иткIэ, 
РСФСР-м и ВЦИК-р апхуэдэ Iуэхугъуэ-
хэм я телъхьэт. 1922 гъэм щIышылэм и 
16-м Бгылъэ республикэм Балъкъэрри 
къыхагъэкIыжри, Къэбэрдей-Балъкъэр 
автономнэ область хъуащ. Автономнэ 
областым и хабзэубзыху IэнатIэ хъуар 
Советхэм я съездырщ. 

1925 гъэм щIышылэм и 26-м РСФСР-м 
и ВЦИК-м декрет къищтащ Кавказ Ищ-
хъэрэ край къызэрагъэпэщыну. Абы 
хыхьащ Къэбэрдей-Балъкъэр автоном 
областри. 

1936 гъэм Советым и VIII зимычэзу 
союзпсо съездыр махуитхукIэ елэжьа, 
мазитхукIэ цIыхубэм зэпкъраха нэужь 
къищтащ СССР-м и КонституцэщIэр. 
1937 гъэм мэкъуауэгъуэм и 24-м Къэ-
бэрдей-Балъкъэрым и Советым и X  зэ-
хуэсым республикэм и Конститутцэр 
къищтащ.

СССР-м и Конституцэм (1936 гъэ), 
РСФСР-м и Конституцэм (1937 гъэ), 
 КъБАССР-м и Конституцэм (1937 гъэ) 
яубзыхуащ Къэбэрдей-Балъкъэрым и 
къэралыгъуэ ухуэныгъэр зыхуэдэр, 
цIыхухэм я политикэ хуитыныгъэхэр ят-
хащ, апхуэдэуи республикэм хэхыны-
гъэхэр зэрыщекIуэкIыну щIыкIэр хаб-
зэкIэ къащтащ.  Къэбэрдей-Балъкъэр 
АССР-м и къэрал власть нэхъыщхьэ 
 хъуащ Совет Нэхъыщхьэр, КъБР-м и лэ-
жьакIуэхэм я еплъыкIэр пхигъэкIыу.

Совет Нэхъыщхьэр республикэм и 
къэрал властым икIи и хабзэубзыху, 
икIи и орган нэхъыщхьэт, апхуэдэ щIы-
кIэм иту лIэщIыгъуэ ныкъуэкIэ екIуэ-
кIащ, 1993 гъэм Советхэм я тетыгъуэр 
къутэхукIэ. 

КъБАССР-м и Совет Нэхъыщхьэр 12-
рэ хахащ: I зэхыхьэгъуэ (1938-1947), II 
зэхыхьэгъуэ (1947-1951), III зэхыхьэ гъуэ 
(1951-1955), IV зэхыхьэгъуэ (1955-1959), 
V зэхыхьэгъуэ (1959-1963), VI зэхыхьэ-
гъуэ (1963-1967), VII зэхыхьэгъуэ (1967-
1971), VIII зэхыхьэгъуэ (1971-1975), IX зэ-
хы хьэгъуэ (1975-1980), X зэхыхьэгъуэ 
(1980-1985), XI зэхыхьэгъуэ (1985-1990), 
XII  зэхыхьэгъуэ   (1990-1993).  

НЭЩIЭПЫДЖЭ Замирэ. 

РСФСР-м, КъБАССР-м  я Совет             
Нэхъыщхьэхэм я япэ хэхыныгъэхэр 
1938 гъэм мэкъуагъуэм и 26-м екIуэ-
кIащ. Абы хэтащ цIыху мини 190-рэ е 
хэхакIуэхэм я процент          99,9-р. Совет 
Нэхъыщхьэм и депутату кIуэ хъунут зи 
ныбжьыр илъэс 28-рэ ирикъуа 
цIыхур. Хаха депутатхэм я бжыгъэр 
85-рэ хъурт, абыхэм ящыщу 16-р 
(18,8%) - мэкъумэшыщIэт, 53-р (62,4%) 
- колхозхэтт, 16-р (18,8%) - интеллиген-
цэт. Къыхэгъэщыпхъэщ  КъБАССР-м 
и Совет Нэхъыщхьэм и япэ зэхуэсы-
гъуэм хэта цIыху 60-м я ныбжьыр 
илъэс 40 иримыкъуу зэры щытар, де-
путати 8-м - щIэныгъэ  нэ хъыщ хьэ, 
18-м-курыт, 59-м пэ щIэ дзэ зэраIар. 
Совет Нэхъыщхьэм бзылъхугъэ 20 ха-
гъэхьат.

СОВЕТ Нэхъыщхьэм и I зэхуэсыгъуэм 
и япэ сессиер 1938 гъэм бадзэуэгъуэм и 
26-м зэхэтащ.  Абы къыщызэрагъэпэ-
щащ КъБАССР-м и Правительствэр - 
цIыхубэ комиссархэм я Совет, 
 КъБАССР-м и Совет Нэхъыщхьэм и 
Пре зидиумыр, ап хуэ дэуи, зэпымыууэ 
лажьэ, депутат блы рыбл зыхэт комис-
ситI: бюджет, хабзэубзыху Iуэхушхуэхэр 
къыщыхалъхьэнур. 

1938 гъэм КъБАССР-м и Совет Нэ-
хъыщхьэм и Президиумым хэт псори 
политикэ залымыгъэм ихьауэ щытащ. 
Совет Нэхъыщхьэм и лэжьыгъэм зэ-
хъуэ кIыныгъэ куэд хилъхьащ зауэм. А 
лъэхъэнэм Советхэм лэжьыгъэ зыри 
щекIуэкIакъым, Кавказ Ищхъэрэм ис 
лъэпкъхэм я ныкъуэр ирагъэкIащ.          
СССР-м и Совет Нэхъыщхьэм и Прези-
диумым и унафэкIэ, 1944 гъэм балъ-
къэрхэр нэгъуэщI щIыналъэхэм ягъэ-
Iэпхъуэри, Къэбэрдей-Балъкъэр 
 АССР-р Къэбэрдей АССР мэхъу. 

Советхэм я лэжьыгъэр зэтеувэжу щы-
хуе жьар зауэ нэужь лъэхъэнэрщ. 1946 
гъэм КъАССР-м и Совет Нэхъыщхьэм 
унафэ къыдигъэкIащ КъАССР-м и 
цIыхубэ комиссархэм я Советыр 
 КъАССР-м и Министрхэм я совет зэры-
хъур иту. 1946 гъэм бадзэуэгъуэм и 26-
27 махуэхэм екIуэкIа IX сессием унафэ 
къыщащтащ 1946 - 1950 гъэхэм 
 КъАССР-м и цIыхубэ хозяйствэр зэфIэ-
гъэувэжыным, зегъэужьыным теухуа 
илъэситху план. 

1947 гъэм мазаем и 9-м РСФСР-м, 
КъАССР-м я Совет Нэхъыщхьэхэм я II 
зэхуэсыгъуэм я хэхыныгъэхэр екIуэ-

ДИ республикэм и унафэщIыр щIыхьащ «Сбербанк»-м и хэщIапIэм икIи абы и Ипщэ-
къухьэпIэ банкым и тхьэмадэ Песенников Анатолий хуэзащ.

Банкымрэ хэгъэгухэмрэ я зэдэлэжьэныгъэр лъэныкъуэ куэдкIэ йокIуэкI, абыхэм 
ящыщщ мыхьэнэшхуэ зиIэ проект инхэмрэ инвестицэ Iуэхумрэ гъэзэщIэныр, хьэрычэт 
Iуэху цIыкIумрэ ику итымрэ хуэгъэкIуатэ зиIэ ахъшэ щIыхуэ етыныр, щIыналъэхэм бжы-
гъэр зи лъабжьэ зыужьыныгъэ егъэгъуэтыныр. 

«Сбер»-м гъэлъэгъуэныгъэм къэхутэныгъэ щхьэпэ куэд утыку къыщрихьащ. Апхуэдэу 
хэщIапIэм и мультимедийнэ контентыр зэхэщIыкI IэрыщIыр и лъабжьэу зэтраухуащ. 
ЦIыхухэр банкым и нейросетым дэуэршэр мэхъу, банкоматыщIэхэр щIэтщ, банкым и 
Iэмэпсымэ «губзыгъэхэр» ягъэунэху. Абыхэм ящыщ дэтхэнэ зыми картэкIэ, QR-кодкIэ, 
биометрие дэфтэркIэ Iуэхутхьэбзэ къыпхуещIэф.

Къэбэрдей-Балъкъэрым и Iэтащхьэр «Сбер»-м Урысейм нэхъри зезыгъэужьыну 
ехъу лIэныгъэщIэхэр зыIэрагъэхьэну ехъуэхъуащ.

Ди къэралым и щыхьэр Москва мы ма-
хуэхэм щекIуэкI «Урысей» гъэлъэгъуэ-
ныгъэ-форум иным хэту, КъБР-м и 
Iэтащ хьэ КIуэкIуэ Казбек хуэзащ Къуа-
жэдэс щIалэгъуалэм я урысейпсо зэ-
гухьэныгъэм (РССМ) и пашэ Пекуровс-
кий Дмитрий. Ахэр тепсэлъыхьащ ди 
республикэм хыхьэ къуажэхэм дэс щIа-
лэгъуалэм яхуэгъэза къэрал политикэр 
нэхъыфIу зэрегъэкIуэкIыпхъэм. 

ЗЭХУЭЗЭМ къызэщIиубыдэу Къэбэр-
дей-Балъкъэр Республикэм и Правительс-
твэмрэ Къуажэдэс щIалэгъуалэм я уры-
сейпсо зэгухьэныгъэмрэ Iэ традзащ зэ-
рызэдэлэжьэнумкIэ дэфтэрым. Ди рес-
публикэр хъуащ РССМ-рэ Урысей щIалэ-
гъуалэм я зэгухьэныгъэмрэ зэгъусэу ира-
гъэкIуэкI «Къуажэм папщIэ IэщIагъэлIхэр» 
программэмкIэ гъэунэхупIэ щIыпIэ. 

ЗэраубзыхуамкIэ, РССМ-рэ КъБР-рэ 
иджыри зэдэлэжьэнущ социальнэ, твор-
ческэ, егъэджэныгъэ, хьэрычэт Iуэху унэ-
тIыныгъэхэм, апхуэдэуи щIалэгъуалэм 
псэ  купсэ зыужьыныгъэ, хэкупсэ гъэсэны-
гъэ егъэгъуэтыным ехьэлIа жэрдэмхэр 
гъэ зэщIэнымкIэ. Гулъытэ хуащIынущ зи 
щIалэгъуэхэр я мурадыфIхэм ялъэIэсы-
нымкIэ, ехъулIэныгъэфIхэр зыIэрагъэ хьэ-
нымкIэ щIэгъэкъуэн зэрыхъуну щIы кIэхэм, 
унагъуэм, жылагъуэм щызекIуэ лъапIэны-

ЗэфIэкI зыбгъэдэлъ хэбзэубзыхухэр

кIащ. 1954 гъэм бадзэуэгъуэм и 2-м 
 КъАССР-м и Президиумым и унафэкIэ 
къызэрагъэпэщауэ щытащ КъАССР-м 
и Министрхэм я советым и унафэ щIэт 
Къэрал шынагъуэншагъэмкIэ комитет. 

Республикэм дежкIэ мыхьэнэшхуэ 
иIащ XX съездым, абы щыгъуэм лажьэ 
ямыIэу политикэ залымыгъэм ихьауэ 
жаIэу ягъэзэхуэжауэ щытащ республи-
кэм и лэжьакIуэ цIэрыIуэхэу Къал-          
мыкъ Б., Ульбашев К., Беслъэней Х., 
Фадеев Ф., АфIэунэ И., Къанкъул М., 
Бо ры къуей Т., Мокаев А. сымэ, нэ-
гъуэщI хэри.

Iуэхугъуэшхуэт СССР-м и Совет Нэ-
хъыщхьэм и Президиумым 1957 гъэм 
къыдигъэкIа «Къэбэрдей АССР-р Къэ-
бэрдей-Балъкъэр АССР-у зэрызыра-
хъуэкIыжым теухуауэ» унафэр. Ар щIэ-
дзапIэ хуэхъуащ балъкъэрхэм я хэкум 
 къагъэзэжыным. А законыр псори зэ-
дэа рэзыуэ къыщызэдащтащ 1957 гъэм 
гъатхэпэм и 28-м КъБАССР-м и Совет 
Нэхъыщхьэм и сессием. 

1957 гъэм мыхьэнэшхуэ зиIэ Iуэху-
гъуэу республикэм щекIуэкIащ Къэбэр-
дейр Урысейм зэрыгухьэрэ илъэс 400 
зэрырикъур, абы ирихьэлIэу СССР-м и 
Совет Нэхъыщхьэм и Президиумым 
 КъБАССР-м къыхуигъэфэщащ Ле-
ниным и орденым и етIуанэ нагъыщэр.

1944 гъэм щегъэжьауэ 1957 гъэ хъуху 
КъБАССР-м и Совет Нэхъыщхьэм лэ-
жьыгъэ купщIафIэ куэд иригъэкIуэкIащ. 
Гъунапкъэхэр убзыхуным, районы щIэ-
хэр къызэгъэпэщыным, къуажэ совет-
хэр зэхэшэным, жылэхэм я зэхуаку дэлъ 
щIыр гуэшын къудейм зэIущIэ 32-рэ 
триух уащ. Экономикэм зэхъуэкIыныгъэ-
хэр хэлъхьэным ехьэлIауэ къэрал Iэтащ-
хьэхэм ирагъэкIуэкI лэжьыгъэхэм              
КъБАССР-м увыпIэ щхьэхуэ щиубы-
дырт. КъБАССР-м и Совет Нэхъыщхьэм 
и V зэхуэсыгъуэм (1959-1963) и япэ сес-
сием къыщащтауэ щытащ цIыхубэ хо-
зяйствэм зегъэужьыным теухуауэ илъэ-
сибл планхэр зэхэлъхьэныр.

КъБАССР-м и Совет Нэхъыщхьэм и VI 
зэхуэсыгъуэр нэхъыбэу зытелэжьар 
республикэм и административнэ щIына-
лъэ ухуэкIэрщ. Апхуэдэ щIыкIэкIэ 1965 
гъэм щIышылэм и 12-м КъБАССР-м и 

Совет Нэхъыщхьэм и Президиумым и 
унафэкIэ, иджыри къызэрагъэпэщауэ 
щытащ Май, Шэджэм, Советскэ район-
хэр, Май къуажэр къалэ ящIащ. 

1970 гъэм къэрал властым и струк-
турэхэм зэхъуэкIыныгъэщIэхэр къыщы-
хъуащ. Апхуэдэу КъБАССР-м и Совет 
Нэхъыщхьэм и Президиумым и уна-
фэкIэ, 1970 дыгъэгъазэм и 11-м 
 КъБАССР-м ЮстицэмкIэ и министер-
ствэ къызэрагъэпэщащ. 

1978 гъэм накъыгъэм и 26-м 
 КъБАССР-м и Совет Нэхъыщхьэм и сес-
сием псори зэдэарэзыуэ къыщызэдащ-
тауэ щытащ КъБАССР-м и Конституцэр 
(Закон Нэхъыщхьэр), жылагъуэ-полити-
кэ, экономикэ, социальнэ щытыкIэхэм я 
зыужьыныгъэр зыубзыхуар.

1990 гъэм гъатхэпэм и 4-м  КъБАССР-м 
и Совет Нэхъыщхьэм и XII зэхуэсыгъуэр 
хахащ. А лъэхъэнэм КПСС-м къалэн 
псори Советхэм яIэщIелъхьэ. Совет Нэ-
хъыщхьэм и XII зэхуэсыгъуэм блэкIа 
лIэщIыгъуэм и 90 гъэхэм къалэнышхуэ 
щигъэзэщIащ, республикэм и жыла-
гъуэ-политикэ щытыкIэм ехьэлIа Iуэху-
гъушхуэхэр зэфIихыу. Абы къыщи нэ-
мыщIауэ, Совет Нэхъыщхьэм и сессие 
13-м къриубыдэу IэнатIэ зэмылIэужьы-
гъуэ куэдым ехьэлIа, мыхьэнэшхуэ зиIэ 
унафэхэр къащтащ. КъБАССР-м и 
къэрал щхьэхуитыныгъэм и Деклара-
цэр  къэщтэныр япэ лъэбакъуэ хуэ-
хъуащ республикэм и къэралыгъуэр 
ухуэ ным, политикэ щытыкIэр убзы-
хуным. 1991 гъэм фокIадэм и 8-м Совет 
Нэ хъыщ  хьэм къищта унафэм ипкъ ит-
кIэ, 1992 гъэм щIышылэм и 5-м КъБР-м  
япэ президент хэхыныгъэхэр щекIуэ-
кIащ. Апхуэдэ мыхьэнэшхуэ зиIэ закон 
куэд къащтащ а лъэхъэнэм: «ЩIым 
ехьэлIа зэхъуэкIыныгъэхэм ятеухуауэ», 
«Мэ къумэш IэнатIэм теухуауэ», 
 «КъБССР-м и хамэ къэрал инвестицэ-
хэм ятеухуауэ», «КъБССР-м и щIыпIэ са-
моуправленэм теухуауэ», «ЩIалэ гъуа лэ 
политикэм теухуауэ», нэгъуэщI хэри.

ИкIэм-икIэжым, Къэбэрдей-Балъ-
къэр Республикэм и Совет Нэхъыщ-
хьэм, адрей къэрал къулыкъущIапIэхэ-
ми хуэ дэу, лэжьэн щигъэтыжащ. 

КЪЭБАРТ Мирэ. 

зэмылIэужьыгъуэхэм я Iуэху 
еплъыкIэр хабзэубзыху ор-
ганым деж нэгъэсынырт. 
Рес публикэм и Советым де-
пу т ат 36-рэ хэтт, хэхакIуэ зэ-
хуэдиз яIэу. ЛIыкIуэхэм я Со-
ветми депутат 36-рэ хэтт, 
ахэр республикэм и админи-
стративнэ-щIыналъэ орган-
хэм къабгъэдэкIырт. КъБР-м 
и Парламентым и I зэхуэсы-
гъуэм и япэ зэIущIэм Мандат 
комиссэрэ Лъэпкъ зэхущы-
ты кIэхэмкIэ комитетрэ къы-
щы зэрагъэпэщауэ щытащ. 
Рес публикэм и Советым ко-
мисситху хэтт: бюджетхэм-
кIэ, налогхэмкIэ, банкхэмрэ 
финансхэмкIэ; уней мылъ-
кумкIэ, экономикэмрэ хьэры-
чэт IуэхухэмкIэ; законо-                  
да  т ельс твэмкIэ, хабзэм кIэ-
лъып  лъынымкIэ, шына-
гъуэн шагъэмрэ цIыхум и 
хуи    ты ныгъэмкIэ; социальнэ 
политикэмкIэ; мэкъумэш 
IуэхухэмкIэ. 

ЛIыкIуэхэм я Советми ко-
мисси 6 къыщызэрагъэпэ-
щащ: конституцэ законодате-

льствэмкIэ, шынагъуэн- 
шагъэмкIэ, хабзэм кIэ-            
лъып  лъынымкIэ, дунейпсо 
Iуэ  ху  хэмрэ федеративнэ 
 зэ гурыIуэныгъэмкIэ; со-
циаль нэ политикэмкIэ; эко-
но микэ зэхъуэкIыныгъэмкIэ, 
уней мылъкумкIэ, бюдже-
тымкIэ, банкымкIэ, финан-
схэмкIэ, на лог политикэмрэ 
таможеннэ IуэхухэмкIэ; про-
мыш ленностымкIэ, ухуэ ны-
гъэмкIэ, коммунальнэ хо-
зяйствэмкIэ, транспортым-
кIэ, энергетикэмкIэ, инфор-
матикэмрэ свя  зымкIэ; 
мэ   къумэш IэнатIэмкIэ, 
 щIы уэпс хъугъуэфIыгъуэ-
хэмрэ щIыр къэгъэ сэ бэ пы-
нымкIэ; лэжьыгъэр къы зэ-
гъэ  пэ щы нымрэ регламен-
тым кIэ лъып  лъы нымкIэ. 

КъБР-м и Парламентым и 
II зэхуэсыгъуэм депутаты щIэ-
хэм зэхъуэкIыныгъэхэр халъ-
хьащ комиссэхэмрэ абыхэм 
я фIэщыгъэцIэхэмрэ икIи 
 палатитIым я комиссэхэр ко-
митет ящIыжри, комитет 
блы  рыбл яIэ хъуащ. А тIуми я 

къалэнхэр зэхэгъэщхьэху-
кIат. 

Зы палатэ хъу КъБР-м и Пар-
ламентым и III зэхыхьэгъуэр 
(2003-2009) 2003 гъэм дыгъэ-
гъазэм и 7-м зэхашауэ щы-
тащ, абы депутати 110-рэ хэтт, 
22-р зэпымыууэ лажьэу. Пар-
ламентым и ухуэкIэми зихъуэ-
жащ: КъБР-м и Парламентым 
и УнафэщI, абы и  къуэдзэу 3, 
комитетыу 8 иIэ хъуащ.

КъБР-м и Парламентым 
къикIуа гъуэгуанэр мыкIыхь 
щхьэкIэ, Къэбэрдей-Балъ-
къэрым и иджырей къэралы-
гъуэр зэфIэувэным, зиужьы-
ным хэлъхьэныгъэшхуэ хуи-
щIащ. Къыхэбгъэщыну ири-
къунщ 1997 гъэм фокIадэм и 
1-м абы къищта КъБР-м и 
Конституцэр - республикэм и 
тхыдэм къыхэщыж Конститу-
цэ закъуэр. Зэман кIэщIым 
къриубыдэу республикэм и 
хабзэубзыху лъабжьэр зэ-
фIа гъэуващ. Дызэрыт зэ-
маным КъБР-м и хабзэуб-
зыху IэнатIэр мэлажьэ, 
 Къэ  бэрдей-Балъкъэрым и Iэ-
тащхьэм Парламентым Зэ -
ры зыхуигъэзам къыщы-
гъэлъэгъуа къалэнхэр игъэ-
защIэу.

ДОХЪУШОКЪУЭ Синэ. 

Парламентыр
къызэрыунэхуар

КъБР-м и Iэтащхьэ КIуэкIуэ Каз-
бек «Урысей» дунейпсо гъэлъэ-
гъуэныгъэм Москва и курыт школ-
хэм я еджакIуэхэм Къэбэрдей-
Балъ къэрым и плIанэпэм защри-
гъэплъыхьащ, «ЩIэныгъэ» уры-
сейпсо зэгухьэныгъэм и програм-
мэм ипкъ иткIэ.

ЩIЫНАЛЪЭМ и Iэтащхьэр сабий-
хэм яхутепсэлъыхьащ республикэм      
и ехъу лIэныгъэхэм, Урысейм и зыу -
жьы ныгъэм хуищI хэлъхьэныгъэм, 
Къэбэрдей-Балъкъэрым щыпсэу 
лъэпкъ хэм я щэнхабзэмрэ хабзэ-
хэмрэ.

Псом хуэмыдэу ныбжьыщIэхэм 
гъэщIэгъуэн ящыхъуащ щIалэгъуалэ 
туризмэм теухуа псалъэмакъыр. 
КIуэкIуэ Казбек ахэр щигъэгъуэзащ я 
къэухьым зрагъэужьу щIыналъэм 
жыджэру зэрыщызагъэпсэхуфыну 
щIыкIэхэм, апхуэдэу сабийхэм я уп-
щIэхэми жэуапхэр яритащ. Еджа-
кIуэхэм жаIащ Урысейм, Европэм и 
бгы нэхъ лъагэ дыдэр - Iуащхьэмахуэ 
- зрагъэлъагъуну, республикэм 
щыпсэухэр, езыхэм я ныбжь цIы-
кIухэр зрагъэцIыхуну зэрыхуейр.

Республикэм и Iэтащхьэм ныб-
жьыщIэхэр Къэбэрдей-Балъкъэрым 
зыщаплъыхьыну къригъэблэгъащ.

НыбжьыщIэхэр кърегъэблагъэ

ЗыщIэхъуэпсхэр яIэрыхьэнущ

гъэхэм я пщIэр нэхъри къэIэ тыным. 
 Къуажэдэс щIалэгъуалэм я урысейпсо 

зэгухьэныгъэм къызэщIеубыдэ жылэхэр 
егъэфIэкIуэнымрэ мэкъумэш IэнатIэм зе-
гъэужьынымрэ хуэщIа проектхэр гъэзэ-
щIэ ным жыджэру хэт цIыху мин 60-м             
щIигъу. 2008 гъэ лъандэрэ зэгухьэныгъэм 
хэтхэм ягъэзэщIащ социальнэ мыхьэнэ 
зиIэ проекти 150-рэ. 

РССМ-м ди щIыналъэм щиIэ къудамэм 
щIыгъуу зэгухьэныгъэм республикэм щи-
гъэзэщIащ проект зыбжанэ. Абыхэм 
ящыщщ «Команда 5642» фIэщыгъэр зи-
Iэу къызэрагъэпэщауэ щыта Кавказ 
 Ищ хъэрэ щIыналъэм и къуажэдэс щIа лэ-
гъуа лэм я зэхуэсышхуэр. Абы къриубыдэу 
Урысей щIалэгъуалэм я зэгухьэныгъэм зэ-
пеуэ купщIафIэ иригъэкIуэкIри, зи щIалэ-
гъуэхэм утыку ирахьа проект 11-м мылъку 
хухахащ, ахэр ирагъэзэщIэну. 

«Почта Банк»-м фIэкIа нэгъуэщI Iуэху-
щIапIэ ахъшэ къыщамыщтэу. 

«Республикэм щолажьэ «Почта 
 Банк»-м и IуэхущIапIи 150-м щIигъу. Нэ-
рылъагъу зэрыхъущи, ди Iуэхутхьэбзэ-
хэм цIыхухэр хуэныкъуэщ. Дэтхэнэми Iэ-
мал иIэщ и унэм и гъунэгъуу щыт пощт 
IуэхущIапIэм банк картэ къыщызэIуихы-
ну, кредит къыщищтэну, ахъшэ къыщы-
хихыну, финансым епха сыт хуэдэ чэн-
джэщри щигъуэтыну. Банк Нэхъыщхьэм 
къит хъыбарым тепщIыхьмэ, щIына-
лъэм ди IэнатIэм и лъэныкъуэкIэ щиIэ 
финанс зыужьыныгъэр процент 79-рэ 
мэхъу. Ди мурадщ а бжыгъэм адэкIи 
хэдгъэхъуэну, ди къудамэхэр пощт Iуэху-
щIапIэхэм, псом хуэмыдэу жылэ мыин-
хэм, бгылъэ щIыпIэхэм щыIэхэм, къы-
щы зэIутхыну. Почтэм щылажьэхэм 
ящыщхэм ягъэзэщIэфынущ ипэкIэ зи 
гугъу сщIа къалэнхэр», - жиIащ  Пахомов 
Александр. 

КъулыкъущIэхэр хэхауэ тепсэлъыхьащ 

«Почта Банк»-м къыхилъхьауэ къэра-
лым щылажьэ «Пушкинскэ картэм». 
Абы и фIыгъэкIэ зи щIалэгъуэхэм Iэмал 
яIэщ федеральнэ бюджетым къыхэкI 
мылъкур текIуадэу кинохэм, театрхэм, 
музейхэм, нэгъуэщI щэнхабзэ Iуэху-
гъуэхэм кIуэну. «Почта Банк»-м и пашэм 
зэрыжиIамкIэ, къэралым къыщыдэ-кIащ 
апхуэдэ картэу мелуани 9,5-рэ. Абы-
хэмкIэ къащэхуакIэщ билет мелуан 51-рэ. 

«Почта Банк»-р ВТБ гупымрэ Урысей 
пощтымрэ зэгъусэу 2016 гъэм къызэра-
гъэпэщащ. Псори зэхэту абы къэралым 
щиIэщ къудамэ мин 25-м нэс, Iуэхут-
хьэбзэ яхуещIэ УФ-м хыхьэ щIыналъэ 
83-м щыпсэухэм. Абы и Iуэхутхьэбзэхэр 
къагъэсэбэп псоми: зи щIалэгъуэхэм 
къыщыщIэдзауэ зи ныбжьыр хэкIуэта-
хэм нэс. Банкым цIыху мин 30-м Iуэхут-
хьэбзэ зэмылIэужьыгъуэхэр  яхуе щIэф. 
Абы зыщиубгъуащ Интернетым, и на-
пэкIуэцI щхьэхуэ иIэжу. Абы и сайтыр: 
http://www.pochtabank.ru/.

Зэдэлэжьэныгъэм зеубгъу

Ди щIыналъэмрэ
Беларусымрэ

я зэпыщIэныгъэхэр

Къуажэдэс
щIалэгъуалэм 
зыщIагъакъуэ

IэмалыщIэхэр зрагъэлъагъу

Совет  Нэхъыщхьэм  и  къекIуэкIыкIар
(1938-1993 гъэхэм)

Дыгъэгъазэм и 12, гъубж

Узыншагъэр хъумэнымкIэ IэнатIэм и 
Iуэхутхьэбзэхэр псоми ялъэIэсыным и 
 дунейпсо махуэщ

Зэныкъуэкъу къэралхэм ящыщу зым и 
телъхьи мыхъуным и дунейпсо махуэщ

Урысей Федерацэм и Конституцэм и ма-
хуэщ

1993 гъэм КъБР-м палатитI хъу и Парла-
ментыр хахащ.

1933 гъэм къалъхуащ юрист, КъБР-м щыщ 
къэрал, жылагъуэ лэжьакIуэ ГубэщIыкI Вла-
димир.

1935 гъэм къалъхуащ тхакIуэ, уэрэдус, ар-
тист, КъБР-м щэнхабзэмкIэ щIыхь зиIэ и 
лэжьакIуэ Бахъуэ БетIал.

1937 гъэм къалъхуащ медицинэ щIэ-
ныгъэхэмкIэ доктор, АКъУ-м и профессор, 
ЩIДАА-м и академик Дыгъужь Къазбэч.

1938 гъэм къалъхуащ химие щIэныгъэ-
хэмкIэ доктор, КъБКъУ-м и профессор Алэ-
къей Лерэ.

1948 гъэм къалъхуащ актёр, УФ-м щIыхь 
зиIэ и артист Балъкъыз Валерэ.

1952 гъэм къалъхуащ КъБР-м егъэджэны-

ХьэIишэт и гур зи щыпыIэркъым 
унэм: дунейр щыуэфIхэм къыщIокI-
ри, пщIантIэм дэт тIысыпIэм що-
тIысэх. ГъащIэ гъуэгуанэшхуэ къэ-
зыкIуа цIыхубзым игу къигъэ кIы-
жын и мащIэ - и сабиигъуэр, фыза-
бэу къанэу гугъуехьыр зи натIэу 
къэгъуэгурыкIуа и анэр, и школ лъэ-
хъэнэр. Сыту щIэхыщэу блэлъэта 
илъэсхэр. Сабий иригъэджэну япэ 
дыдэу класс бжэщхьэIу щебэкъуа 
махуэмрэ нобэрэ я зэхуаку дэлъщ 
илъэс 65-рэ. АтIэми, а зэманыр на-
пIэдэхьеигъуэм къызэринэкIа къы-
фIощI. А здэщысым еджакIуэ 
цIыкIу хэр блэкI-къыблэкIыжу илъэ-
гъуамэ, я макъ зэхихамэ, ХьэIишэт 
нэщхъыфIэ къохъу икIи мазэ бжы-
гъэ ипэкIэ къызыпэрыкIа IэнатIэр, 
иригъэджа сабийхэр и нэгу къы-
щIоувэ, абыхэм яхэту къызыфIе-
гъэщIри, пхужымыIэным хуэдизу 
дэрэжэгъуэ ин егъуэт. 

И АДЭ Ехъутэныдж Дин ищIэжыр-
къым ХьэIишэт. Абы щыгъуэ ар сабий 
дыдэт. Бийр ди хэкум къыщытеуэм 
фронтым япэу дашахэм яхэхуат и 
адэр. Унагъуэм иужькIэ къащIащ Дин 
и Iуэхур зэрыхъуар: гъэрыпIэм ихуэри, 
абы иужькIэ и хъыбар гуэри къэIужа-
къым. Сыт ищIэнт бынищ къызыхуэна 
анэм? И бгыр щIикъузэри, гугъуехьыр 
и натIэу лэжьащ, и сабийхэм я ныбэ 
имыгъэныкъуэу, щыгъыныджэу ди-
мыгъэту. 

ХьэIишэт щысабий цIыкIум ехъуа-
псэрт школым кIуэ нэхъыжьыIуэхэм. 
ИкIи еджэным апхуэдизу зи нэ къы-
хуикI и сабийр анэм ешэри, щIе-
гъэтIысхьэ япэ классым, ХьэIишэт 
 нэхърэ нэхъ цIыкIуи нэхъыщIи яхэ-
мыту. Илъэсихт зэрыхъур. Уеблэмэ 
япэ урокым егъэджакIуэм жиIэм зэ-
фIэту едэIуауэ щытащ, партэм къы-
дэщыртэкъыми. 

Еджэну, и щIэныгъэм хигъэхъуэну, 
нэхъыбэ зригъэщIэну зи нэ къикIыр 
щхьэусыгъуэ лъыхъуэркъым. Ап хуэ-
дэт ХьэIишэти. Унагъуэм сыт хуэдэ 
 къалэн и пщэ къыщыдэхуэми, абы 
щхьэкIэ и дерсхэр Iэпэдэгъэлэл 
ищIыр тэкъым. И анэр жьыуэ дэкIа 
нэужь, зэфIигъэкIын хуейуэ Iуэху 
 зыкъом къыпэплъэрт хъыджэбз 
 цIыкIум. Уеблэмэ, блэкIми-къыб лэ-
кIыж ми ягъэ щIагъуэу, я унэшхуэм 
сэху къыщрити щыIэт. Апхуэдэу, и 
егъэ джакIуэхэр къыхуэарэзыуэ фIы 
дыдэу еджащ Ехъутэныджхэ я пхъур. 
Школым сыт хуэдэ Iуэху къыщрахьэ-
жьэми, жыджэру хэтащ, уеблэмэ я 
классым и старостэуи щытащ.

Ебланэ классыр къиуха нэужь, Нал-
шык дэт педучилищэм щIэтIысхьащ 
ХьэIишэт икIи ар ехъулIэныгъэкIэ 
 къиухащ, нэхъыфI дыдэу еджахэм 
яхэту. Училищэ нэужьым абы и мура-
дащ, и щIэныгъэм адэкIи хигъэхъуэн 
хьисэпкIэ, еджапIэ ищхьэм кIуэну, 
арщхьэкIэ и анэм къыхуидакъым, ла-
жьэмэ нэхъ тэмэму къилъытэри. Ара-
ти, уващ Вольнэ Аул дэт 17-нэ шко-
лым, пэщIэдзэ классхэр иригъаджэу. 
ЕгъэджакIуэ ныбжьыщIэм бгъэдэлъ 
Iуэху зехьэкIэр гъэщIэгъуэнт. Япэ 
классым къыщIэтIысхьа цIыкIухэм 
хьэрфхэр щаригъащIэкIэ, тетрадым 
ит линэм хуэдэ доскам мелкIэ щрит-

хъэрт. А иритхъам хьэрфитI иритхэр-
ти, абы ещхьыркъабзэу я тетрадхэм 
иратхэну яхуигъэувырт. Урок псом 
хьэрфитI. ИкIи зи хьэрфхэр къуабэб-
жьабэхэм яйр тэмэм, я хъэтIыр дахэ 
хъухункIэ иригъэлIалIэрт.

Сабийр тэмэму еджэн, жыIэдаIуэу 
щытын папщIэ, школым щыгъэува 
 хабзэхэми тетын зэрыхуейр фIыуэ 
къыгурыIуати, япэ классыр къы щы-
IэщIалъхьам щыгъуэ, зы къэмынэу 
иригъэувэкIри, быдэу яжриIащ: «Мыб-
деж фыщыджэгуи, къыщывжыхьи, 
фызэрымыгъэкIийуэ фыщыпсалъи 
хъунущ. Ауэ урокым щэху цIыкIуу, фи 
Iэхэр партэм телъущ фызэрыщIэсы-
нур. Ар быдэу зыгурывгъаIуэ». 

«Зы жьэм жьэдыхьэр жьищэм жьэ-
дохьэ» жи. Бзылъхугъэ щIалэм и егъэ-
джэкIэм и хъыбар зэхахат куэдым икIи 
я быныр абы и классым хагъэтIыс-
хьэну школым лъэIуакIуэ къакIуэр ма-
щIэтэкъым: и Iыхьлыи, и гъунэгъуи, 
псом хуэмыдэу къулыкъущIэхэрат зи 
сабий абы и деж нэхъыбэу къэзышэр. 
Зыпэрыт лэжьыгъэм апхуэдизкIэ хьэ-
щыкъ хуэхъуати, ХьэIишэт и гъащIэр и 
нэгу къыхущIэгъэхьэртэкъым цIыкIу-
хэм яхэмыту. Абы и зэхуэдэт ири-
гъаджэ дэтхэнэ зыри, и быным хуэдэуи 
псоми елIалIэрт. КъимыдэкIэ, нэ-
хъыфIу еджэхэм нэхъ хуэмыхуIуэхэр 
дригъэплъеин папщIэ, къигупсысат 
мыпхуэдэ Iэмал: блыным къыкIэрилъ-
хьат я цIэ-унэцIэхэр гупищу гуэшауэ 
зэрыт тхылъымпIэ: япэ гупым фIы 
дыдэу еджэхэр къыщыгъэлъэгъуат, 
етIуанэм «щы» зимыIэхэр, ещанэм - 
нэхъ къыкIэрыхухэр. Зэман дэкIырти, 
«щыкIэ» еджэхэр нэхъыфIхэм я гупым 
хэхуэрт, плIы къэзыхьхэр фIы дыдэм я 
сатырым кIуэрт. 

- Москва къикIри, зы гъэ щIэныгъэ 
Iуэхум телажьэ къэпщытакIуэ гуп 
къэкIуат республикэм, - жеIэ ХьэIишэт, 
- ахэр си деж къашэри, урокыр зэрез-
гъэкIуэкIым щыгъуазэ хуащIащ. Щы-
щIэкIыжым «фIы дыдэу ибогъэкIуэкI, 
гунэс тщыхъуащ» жари къысщыт-
хъуащ. Абы иужькIэ, куэд дэмыкIыу, 
гъуэгыу си деж къокIуэ адрей пэщIэ-
дзэ классыр зи IэмыщIэ илъ бзылъху-
гъэр: «Си урокым комиссэр щIэсати, 
си лэжьэкIэр дыкъуакъуэу къызжа-
Iащ, уэ укъыздэIэпыкъуну арэзы 
 ухъумэ, сагъэлэжьэнущ, арыншамэ 
сыIуагъэкIыжынущ». - «Ахьей, сыбдэ-
Iэпыкъун», - жысIэри зэманыфIкIэ се-
лIэлIащ. А гугъу сызыдехьар, иужь кIэ 

уеблэмэ завуч хъуауэ щытащ. Пса-
пэтэкъэ гузэвэгъуэ зылъэIэсам зы-
щIэбгъэкъуэну? 

И Iуэхур дэкIыу, щытхъу иIэу лажьэ-
ми, ХьэIишэт игу зэгъакъым универ-
ситетым мыкIуэу. Зэрылажьэм хуэ-
дэурэ ари къиухыжащ. Куэд дэ мы-
кIыуи унагъуэ ихьащ. Абы щхьэгъусэ 
хуэхъуари щIэныгъэлIт, егъэджа кIуэ-
хэм я щIэныгъэм щыхагъахъуэ инс-
титутым щылажьэ Къанокъуэ Борист.

Къанокъуэ ХьэIишэт курыт школ 
№17-м щыщыIа 70 гъэхэм хуозэ щIэ-
ныгъэ IуэхумкIэ жэуаптакIуэ къулыкъу-
щIэхэм егъэджакIуэхэри ныбжьы щIэ-
хэри еджэн Iуэхум нэхъри куууэ хашэн 
хьисэпкIэ къызэрагъэпэщу щыта 
Iуэхугъуэ зэхуэмыдэхэр. Школ къэс 
 пэ щIэдзэ класс зырыз къыхашурэ 
 зэп рагъауэрт, сабийхэм я щIэныгъэр 
зды нэсыр къапщытэу. ХьэIишэт и са-
бийхэр апхуэдэхэм ягъэкIуати, зэм япэ 
увыпIэр, къыкIэлъыкIуэ зэпеуэм 2-нэ 
увыпIэр къыхуагъэфэщащ. 

А лъэхъэнэм Налшык и санаторэ-
хэр здэщыIэ щIыналъэм щаухуат 
школыщIэ. ЕджапIэщIэм и уна фэ-
щIым зэхуишэсырт къалэм щыIэ 
егъэджакIуэ нэхъыфIхэр. ПэщIэдзэ 
клас сыр зыIэщIилъхьэн къилъы-
хъуэурэ, зы егъэджакIуэ ишэри, игу 
дыхьакъым, нэгъуэщI зы аргуэру 
къыхуа гъуэтри, ари зыхуейм хуэдэу 
къы щIэкIакъым. ЩIэупщIэурэ Къа -
но къуэм и цIэфI щызэхихым, теле-
фонкIэ къепсэлъащ икIи и деж 
 ири гъэблэгъащ. Зыбжанэрэ къе -
лъэIуащ, арщхьэкIэ ХьэIишэт яху те-
чыр тэкъым: игу пыкIыртэкъым мо 
 зэса, фIыуэ илъэгъуа школыр къи-
гъэнэну: 

- Си щхьэгъусэм сытригъэгушхуэри, 
сыкIуауэ щытащ а еджапIэщIэм. Си 
лэжьэкIэм щыгъуазэ зищIа нэужь, 
школым и унафэщIыр аргуэру къы-
зэлъэIуащ я деж лэжьапIэ сыувыну. 
Апхуэдэу щытрагъэчыныхьым сыу-
вауэ щытащ санаторэ школ езанэм. 

ЕджапIэщIэм къанэри, илъэс 40-м 
щIигъукIэ щылэжьащ ХьэIишэт. Щы-
лэжьащ, и IэмыщIэ къихуа дэтхэнэ 
 зыми щIэныгъэфI зэрыбгъэдилъ хьэ-
ным, гъэсэныгъэ тэмэм зэрагъуэ-
тыным и акъыли, и зэфIэкIи щхьэу -
зыхь хуищIу, и щхьэ Iуэхум нэхърэ ар 
игъэнэхъапэу. И IэнатIэм Iэхъуэгъуэ-
тегъэкIыу бгъэдыхьэу есатэкъым ар. 

Школ къэзыухахэм, балигъ, унагъуэ 
хъужахэм и нэхъыбапIэм я япэ егъэ-

джакIуэр зэм-зэм IэфIу ягу къа-
гъэкIыж, дауи. Налшык дэт 27-нэ 
курыт еджапIэм щылажьэ Тау Элео-
нори ящыщщ абыхэм. 

- Илъэс 40-м щIигъуащ 4-нэ клас -
сыр ХьэIишэт къызэрыдигъэухрэ. Те-
лъыджэращи, абы и ныбжьыр илъэс 
80-м щIигъуами, егъэлеяуэ гуры -
хуэщ, апхуэдиз зэман дэкIа пэтми, дэ 
тщыщ дэтхэнэ зыри я цIэ-унэцIэкIэ 
ещIэж, ди адэ-анэхэри щыгъупща-
къым. Ар ди анэ етIуанэу фIэкIа дыб-
жакъым зэи. Фи фIэщ зэрыхъун, абы 
и макъ зригъэIэтауэ, къэгубжьауэ 
дрихьэлIакъым - и плъэкIэ къудеймкIэ 
къатщIэрт къытхуэарэзырэ къыт-
хуэмыарэзырэ, - жеIэ Элеонорэ. - Ди 
классым щеджа псоми щхьэж и Iэна-
тIэ щагъуэтыжащ гъащIэм. Зы цIыху 
къытхэкIакъым гъуэгу пхэнж теувауэ. 
Ар зи фIыщIэр, шэч хэмылъу, Хьэ Iи-
шэтщ. Дэ, абы иригъэджахэр, ды зэ-
классэгъуауэ зыдбжыркъым - псори 
зэдэлъхузэшыпхъум хуэдэущ дызэ ры-
зэхущытыр, ди егъэджакIуэфIым 
апхуэдизкIэ дызэкъуигъэуващи. ИтIа-
нэ, гъэщIэгъуэныращи, хъэтI дахэ 
 зимыIэу зыри къытхэткъым. Си щхьэ-
кIэ, сыпсэуху ХьэIишэт згъэгъуэ щэ-
нукъым - ар къызэрыдэлIэлIар, абы 
къытхуищIам и инагъыр псалъэкIэ 
пхуэмыIуэтэным хуэдизщ. 

И IэнатIэм зэрыпэрыувэрэ Къано-
къум иригъэджам я бжыгъэр 2600-м 
щхьэдох. Апхуэдиз сабийм дэтхэнэри 
бущиин, тетрадхэр, дерс ептахэр 
къыупщытэн хуейуэ. Ауэ сызыпэрытыр 
IэнатIэ гугъущ, сезэшащ жиIэу зэи 
къэ дзыхакъыым, къэлэнджакъым. 
Уеблэмэ школым щымыкIуэ, цIыкIу -
хэр щемыджэ, зыгъэпсэхугъуэ ма-
хуэхэр фIэкIыхьт, сыту жыпIэмэ абы и 
лъэр щIэзыгъэкIыр, и гъащIэм къы-
пызыщэр и псэм щыщ Iыхьэ хъуа шко-
лырт, иригъаджэ сабийхэрт. «Мазэ 
бжыгъэ фIэкIа хъуакъым IэнатIэм 
 сыкъызэрыIукIрэ, итIани зэман куэд 
дэкIауэ къысщохъу, Iейуэ сахуозэш си 
сабийхэм». 

И IуэхущIафэм къыпэкIуэу къра-
тауэ, ХьэIишэт ехъумэ щIыхь тхылъ 
зыкъом. Ауэ, ди жагъуэ зэрыхъунщи, 
щIэныгъэ Iуэхум теухуауэ ди респуб-
ликэм щыфIащ цIэ лъапIэм хуэдэ 
 иIэкъым. ЩIэблэр гъэсэным, егъэ-
джэным илъэс 65-кIэ къыщIэмыхуэу, 
пщIэшхуэ иIэу бгъэдэта цIыхубз 
щыпкъэм «Къэбэрдей-Балъкъэр 
 Республикэм щIыхь зиIэ и егъэджа-
кIуэ» цIэр зэрыхуэфащэм шэч къы-
тезыхьэн абы иригъэджахэми, къы дэ-
лэжьами яхэту фIэщхъугъуейщ. 

Сыт нобэ Къанокъуэ (Ехъутэныдж) 
ХьэIишэт къару къезытыр, и гур зы-
гъэфIыр, дунейр нэху къыщызы -
щIыр? Япэрауэ, езым ещхьу щабэу, 
цIыхугъэ, адыгэ хабзэ хэлъу ипIа и 
щIалэ закъуэрщ - Алимщ. Къы кIэ-
лъыкIуэрауэ, и IэмыщIэ илъа и гъэ-
сэнхэм зэращымыгъупщэрщ, къанэ 
щIагъуэ щымыIэу, балигъ гъащIэм 
ахэр лъэ быдэкIэ зэрыхэуварщ, и 
щхьэр лъагэу илъагъуж хъуну, и Iуэху-
щIафэм екIурэ ещхьу зэрыбгъэ-
дэтарщ. Апхуэдэ нэхъыжьыфIхэр 
лъэп къым диIэныр фIыгъуэ мы-
лъытэщ.

САУТ  СулътIан. 

Къэрал  Iуэху

Ди  нэхъыжьыфIхэр

Нобэ  УФ-м  и  Конституцэм  и  махуэщ

Псэм  щыщ  Iыхьэ

ВДНХ-м щекIуэкI «Уры-
сей» гъэлъэгъуэныгъэ 
иным Iуэху гъэщIэгъуэн 
куэд щокIуэкI мы махуэ-
хэм. 

2024 гъэм ди къэралым 
щекIуэкIыну ЩIалэгъуалэм 
я дунейпсо фестивалыр 
къы  зэIуахыным къэнэжа 
ма хуи 100-р къыпыбжыкIын 
щыщIадзащ абы. Дунейпсо 
зэхыхьэхэм зэрыпежьэ хаб-
зэр мызыгъуэгуми IэщIыб 
ящIакъым. Олимпиадэхэр, 
чемпионатхэр къызэзыгъэ-
пэщ къэралым ар къыщы-
зэIуихынум махуи 100 къы-
щынэм деж хьэщIэхэм ира-
гъэлъагъунумрэ ирагъэ-
щIэнумрэ наIуэ къэзыщI 
«Iупхъуэ хэр» зэIуех. 

Фигу къэдгъэкIыжынщи, 
ЩIалэгъуалэм я дунейпсо 
фестивалым къызэхуишэ-
сынущ егъэджэныгъэм, 
щIэ ныгъэм, хьэрычэт, псапэ 
щIэным, волонтер Iуэхухэм, 
медиам, щэнхабзэм, спор-
тым, нэгъуэщI IэнатIэ куэ-
дым щыпашэ щIалэгъуалэу 
мин 20-м нэблагъэ. Абыхэм 
ящыщу мини 10-р нэгъуэщI 
къэралхэм къикIынущ. 
Иджы япэу апхуэдэ щIалэ-
гъуалэ зэхыхьэхэм хэтынущ 
илъэс 14 - 17 зи ныбжь ныб-
жьыщIэу мин, 500-р ди 
къэралым щыщу, 500-р ха-
мэ щIыпIэхэм къикIауэ. Ар 
2024 гъэм гъатхэпэм и 1 - 7 
махуэхэм «Сириус» феде-
ральнэ щIыналъэм ще-
кIуэкIынущ. ЩIалэгъуалэм 
я дунейпсо фестивалым и 
щIыналъэ программэр гъат-
хэпэм и 10-м щегъэжьауэ 17 
хъуху екIуэкIынущ. Абыхэм 
къызэхакIухьынущ Урысейм 
и хэгъэгу 30. 

КъызэгъэпэщакIуэхэм 
зэрыхуагъэфащэмкIэ, зэхы-
хьэм хэтынущ къэрал пщIы 
бжыгъэхэм къикIахэр. 
Иджы кIэ я тхылъхэр ира-
гъэтхащ Австралием, Вьет-
намым, Индонезием, Ка-
надэм, Китайм, Кореем, 
США-м, Таиландым, Япони-
ем, нэгъуэщI къэралхэми я 
лIыкIуэхэм. 

ВДНХ-м щагъэува ЩIалэ-
гъуалэм я унэм щIалэгъуалэ 
мин къыщызэхуэсащ мыхьэ-
нэшхуэ зиIэ Iуэхугъуэм хэты-
ну, абы зыкърагъэхьэлIат 
спортсмен цIэрыIуэхэм, ар-
тистхэм, волонтерхэм, поли-
тикхэм. Зи гугъу тщIы зэ-

Зыгъэхьэзырар ЩХЬЭЩЭМЫЩI  Изэщ.

ЗыкIэрымылъ пэ лъагэ, зибг имылъ къудан.
Лъэпкъ Iущыгъэ:

гъэмкIэ щIыхь зиIэ и лэжьакIуэ Шал Лю-
бовь.

1976 гъэм къалъхуащ бодибилдингымкIэ 
дунейпсо чемпион хъуа, КъБР-м физкуль-
турэмрэ спортымкIэ щIыхь зиIэ и лэжьакIуэ 
Лъакъуэдыгъу Рамзес.

Дунейм и щытыкIэнур
«pogoda.yandex.ru» сайтым зэритымкIэ, 

Налшык уфауэ щыщытынущ.  Хуабэр ма-
хуэм  градуси 2 - 3, жэщым  градуси 2 щыхъу-
нущ.

Дыгъэгъазэм и 13,  бэрэжьей

1920 гъэм Лъэпкъхэм я Лигэм Гаагэ къы-
щызэригъэпэщащ дунейпсо хеящIэ Iуэху-
щIапIэ.

1926 гъэм Совет къэралыгъуэм щыяпэу 
абы цIыхуу исыр бжын щыщIадзащ.

1949 гъэм Налшык щекIуэкIащ КъАССР-м 
и цIыхубз ныбжьыщIэхэм я XI республикэ 
 съезд.

1991 гъэм Налшык щекIуэкIащ КъБР-м ис 
лъэпкъхэм я лIыкIуэхэм я съезд.

Дунейм и щытыкIэнур
«pogoda.yandex.ru» сайтым зэритымкIэ, 

Налшык уфауэ щыщытынущ.  Хуабэр ма-
хуэм   градуси 3, жэщым градуси 3 щыхъу-
нущ.

Махуи  100  дэкIмэ…
хыхьэр егъэкIуэкIыныр зи 
пщэ дэлъ, Урысейм щIалэ-
гъуалэм я IуэхухэмкIэ и 
агентствэм и жэрдэмкIэ, 
къэнэжа махуи 100-р къыпа-
бжыкIын щIадзащ. А ма-
хуэм утыку кърахьащ ду-
нейпсо мыхьэнэ зиIэну фес-
тивалым и дамыгъэу щыты-
ну Чебурашкэри. Ар ауэ 
сыт ми къыхахакъым. АтIэ а 
псэущхьэ гуакIуэ цIыкIур 
зэныбжьэгъугъэмрэ пщIэ 
зэхуэщIынымрэ я дамыгъэу 
къалъытэ. Къищынэмы-
щIауэ, ар къэралу хъуам 
къыщацIыху. Гъатхэпэм и 
1-м щегъэжьауэ къэрал 
куэдым щылажьэ социаль-
нэ сетхэм нэхъыбэ дыдэу 
итынур Чебурашкэращ. 

Урысей Федерацэм и Пре-
зидент Путин Владимир 
фестивалым теухуауэ къы-
щыпсалъэм жиIащ ЩIалэ-
гъуалэм я дунейпсо зэхы-
хьэм хэтынухэр хьэщIэ нэхъ 
лъапIэ дыдэм хуэдэу Уры-
сейм къызэрыригъэблэгъэ-
нур икIи ди къэралым и ехъу-
лIэныгъэхэмрэ щалъагъу-
нухэмрэ ахэр зэрыдихьэхы-
нур, нэхъыбэм зэрыт ри-
 гъэ гуш хуэнур и фIэщ зэры-
хъур къыхигъэщащ. 

Къэрал унафэщIым зэры-
жиIамкIэ, нобэкIэ къэрали 
183-м къикIа тхылъ мин 250-
рэ къаIэрыхьащ къызэгъэ-
пэщакIуэхэм. «Апхуэдэ жэр-
дэмым къегъэлъагъуэ ныб-
жьэгъугъэм нэхърэ нэхъ 
 къару лъэщ зэрыщымыIэр», 
- жиIащ Путиным. Апхуэдэуи 
къэрал унафэщIым къе-
лъытэ Урысей Федерацэм и 
щыIэкIэ-псэукIэр, тхыдэр, 
хабзэр, лъапIэныгъэхэр зэ-
рагъэщIэну куэд къыхуэпаб-
гъэу. Путиным жиIащ ди 
къэралым и ехъулIэнгъэхэр 
куэдым зэрафIэтелъыджэр. 
«И хэкум и зыужьыныгъэм 
папщIэ къалэн нэхъ гугъу 
дыдэхэми зезыпщыт жыла-
гъуэращ псори зи фIыщIэр, 
ахэр сыт хуэдэ лъагапIи 
нэсыфынущ. Псом хуэ мы-
дэу Урысейр Iэмалхэм я 
къэралщ, ар щIалэгъуалэм 
я дежкIэ хуабжьу сэбэпщ», - 
жиIащ къэрал Iэтащхьэм. 

ЩIалэгъуалэ зэхыхьэ 

иным хэтынущ Урысейм и 
щIыналъэщIэхэм щыщ во-
лонтер 200-м щIигъу. Зэ-
хуэсышхуэм щылэжьэну, 
къы зэгъэпэщакIуэхэм ядэ-
Iэ пыкъуну хуейуэ жэрдэм 
зы щIа щIалэгъуалэм я 
 бжыгъэр мин 40 мэхъу. «А 
бжыгъэхэм къагъэлъагъуэ, 
санк цэхэмрэ зэпэщIэувэ-
ныгъэхэмрэ емылъытауэ, 
цIыху зэхущытыкIэм гъуни 
нэзи зэримыIэр. Урысейр 
япэ ми ещхьу фIыуэ ялъагъу , 
цIыхухэр къэкIуэну  хуейщ. 
Дэ тхузэфIэкI къэдгъэнэну-
къым хьэщIэхэм ягу дри-
хьын щхьэкIэ», - жиIащ УФ-
м и Правительствэм и 
УнафэщIым и къуэдзэ Голи-
ковэ Татьянэ. 

Мыбы ещхь фестиваль 
Урысейм щыщекIуэкIар 2017 
гъэращ. Абы лъандэрэ Уры-
сейми, хамэ къэрал куэдми 
яIэ щIалэгъуалэ зэгухьэны-
гъэхэмрэ зэщIэхъееныгъэм-
рэ куэдкIэ нэхъ лъэрызехьэ 
хъуащ. Мы гъэм фестива-
лым нэхъыщхьэу щагъэлъэ-
гъуэнур гуапагъэр зэрылъа-
пIэрщ, урысей цIыхухэм я 
псэм и къабзагъырщ, уры-
сей щэнхабзэмрэ щIэны-
гъэмрэ зэрыгъунэншэрщ. 

КIэщу жыпIэмэ, щIалэ-
гъуалэр Iуэхугъуитхум нэхъ 
теухуауэ лэжьэнущ. Дауи, 
япэ махуэр зыхухахынур 
мамырыгъэр дунейм щы-
тепщэу щытынырщ, етIуа-
нэр - лъэпкъ зэкъуэтыны-
гъэрщ… 

Зэхуэсым хэтынущ зэпсэ-
лъэныгъэхэр, лекцэхэр, 
жэр дэмщIакIуэхэм я зэIу-
щIэхэр, зэхьэзэхуэхэр, гъэ-
лъэгъуэныгъэхэр, мастер-
классхэр, нэгъуэщIхэри. 

«ЩIэныгъэ» зэгухьэны-
гъэм и унафэщI Древаль 
Максим зэрыжиIамкIэ, фес-
тивалым спикер цIэрыIуэу 
кърагъэблэгъахэм ящыщщ 
режиссер, продюсер Бес-
сон Люк. Абы къызэхуэсы-
нухэм яжриIэнущ иджырей 
кинор зэрытрах щIыкIэр, 
абы лъабжьэ хуэхъур, кином 
гъащIэм щигъэзащIэ мы-
хьэнэр. Къапщтэмэ, махуит-
хум къриубыдэу фестива-
лым и утыкухэм къыщып-
сэлъэнущ спикер зы минрэ 
ныкъуэрэ. Концертым ар-
тист мини 3-м зыкъыща-
гъэлъэгъуэнущ. Зэхыхьэм 
щрагъэкIуэкIыну я мурадщ 
документальнэ кином и 
фестиваль, сыт щхьэкIэ 

жыпIэмэ, абы щIалэгъуалэр 
хуабжьу дехьэх. Къызэхуэса-
хэм ящIа сурэтхэр щагъэ-
лъэгъуэн, я Iэдакъэ къы щIэ-
кIа тхылъхэр щащэн утыку-
хэр щыIэнущ.  Абы хэтынущ 
Урысейм ис лъэпкъхэм я 
шхыныгъуэхэм ущедзакъэ 
хъун утыкуи. 

Фестивалым и къалэн 
 нэхъыщхьэр дунейпсо зэ-
дэлэ жьэныгъэр гъэбы дэ-
нырщ, щэнхабзэ, лэжьыгъэ 
зэпы щIэ ныгъэхэр егъэфIэ-
кIуэнырщ, псом хуэмыдэу 
хамэ къэрал зэмылIэу жьы-
гъуэ хэм щыщ щIалэгъуалэр 
зэ шэлIэнырщ. 

ЩIалэгъуалэм я дунейпсо 
фестивалым Кавказ Ищ-
хъэрэм щыщу хэтыну во-
лонтёрхэр ягъэхьэзырын 
щIа дзащ. Ахэр Кавказ Ищ-
хъэрэ федеральнэ уни-
верситетымрэ Пятигорск 
къэ рал университетымрэ 
щрагъэ джэнущ. Волонтер 
260-рэ икIынущ Дагъыс тэ-
ным, Ингушым, Къэбэрдей-
Балъкъэрым, Къэрэшей-
Шэрджэсым, Осетие Ищ-
хъэрэ - Аланием, Шэшэным, 
Ставрополь крайм.

НЭЩIЭПЫДЖЭ  Замирэ. 

Нобэ ди къэралым ща-
гъэлъапIэ Урысей Феде-
рацэм и Конституцэр къы-
зэращтэрэ илъэс 30 зэ-
рырикъур. 1993 гъэм ды-
гъэгъазэм и 12-м Хабзэ 
Нэ хъыщхьэм и телъхьэу яIэ 
яIэтауэ щытащ цIыху мел-
уан 32,9-м. КонституцэщIэр 
ипэ итахэм куэдкIэ къащ-
хьэщыкIырт. Тхыдэм хэта 
Хабзэ Нэхъыщхьэ псоми ар 
щIефIэкIыр цIыхум и хуи-
тыныгъэхэр, лъапIэныгъэ-
хэр япэ зэрыригъэщырт.

КЪЭБГЪЭЛЪАГЪУЭМЭ, 
къэ ралым и Хабзэ Нэ-
хъыщхьэм япэ дыдэу ЦIыхум 
и хуиты ныгъэхэм псоми я зэ-
хуэдэ  декларацэр япэ Iыхьэу 
хагъэхьащ. Апхуэдэм тегуш-
хуакъым демократиер къы-
зэбэкIыу къалъытэ зызыу -
жьа къэрал куэд. Къищы-
нэмыщIауэ, ди къэралым 
зы щыщ лъэпкъ, иIыгъ дин я 
лъэныкъуэкIэ, нэгъуэщIкIэ 
цIыхухэр зэхэгъэж ящIу зэ-
рыщамыдэр, властыр цIыху-
бэм и пащхьэм и деж жэ-
уаптакIуэу зэрыщыщытыр, 
 медицинэ Iуэхутхьэбзэхэр, 
егъэджэныгъэ IэнатIэр зэ-
рыщыпщIэншэр н. къ. куэд и 
уасэщ. Дэтхэнэми хуитыны-
гъэ иIэщ къэрал унафэщIхэр 
хихыну е езым зыхригъэхыну. 

Зэхэгъэж  хэмылъу
Конституцэм къэралыб -

зэм пыщIа гугъуехьхэр игъэ-
кIуэдащ, къэралым ис 
лъэпкъ ма щIэхэр хъумэным 
хущIокъу . КъищынэмыщIауэ, 
мыхьэнэ нэхъыбэ зиIэхэм 
ящыщщ Урысей Федерацэм 
и щIыналъэхэр зэхуэгъэ дэ-
ныр. Ахэр псори къыщыхьащ 
Хабзэ Нэхъыщхьэм икIи фе-
деральнэ къулыкъущIапIэхэ-
ми щIыналъэ къулыкъущIа-
пIэхэми я къалэнхэр пыу-
хыкIауэ итхащ, хэгъэгухэм я 
гъунапкъэхэр къыщыгъэлъэ-
гъуащ, дэтхэнэми и къэрал 
ныпыр, гербыр, гимныр итщ. 
А псом Урысейр зэкъуегъэу-
вэ, нэхъри нэхъ лъэщ ещI. 

Ф ы з э р ы щ ы г ъу а з э щ и , 
иужь рейуэ УФ-м и Конститу-
цэм зэхъуэкIыныгъэхэр щы-
халъхьар 2020 гъэращ. Ар и 
унафэт Урысей Федерацэм и 
Президент Путин Владимир. 
Абы щытепсэлъыхьащ къэ-
ра лым и дэнэ хэгъэгуи. Зэ-
хъуэкIыныгъэхэм елэжьащ 
Къэрал Думэм и комитетхэм, 
ФедерацэмкIэ Советым хэт-
хэр, къэралым и УнафэщIым 
къызэригъэпэща ЛэжьакIуэ 
гупыр. А гупым хыхьащ щIэ-
ныгъэлIхэр, политикхэр, щэн-
хабзэм, егъэджэныгъэм, 
 гъуазджэм я лэжьакIуэхэр, 
жылагъуэр. 

Псом я дежкIи гурыIуэ-

гъуэщ Хабзэ Нэхъыщхьэм 
 халъхьа зэхъуэкIыныгъэхэр 
цIыхубэм я дежкIэ мыхьэ-
нэшхуэ иIэу зэрыщытыр. Но-
бэрей гъащIэм и шэсыпIэу 
плъытэ хъунущ ахэр. Пса-
лъэм папщIэ, шэч къытехьэ-
гъуейщ жылагъуэ зэщIэ-
хъееныгъэхэмрэ коммерцэ 
Iуэхум емыпха зэгухьэны-
гъэхэмрэ къыхуагупсыса 
 IэмалыщIэхэмрэ хэкIы пIэ-
хэм рэ ятеухуауэ Конститу -
цэм халъхьа зэхъуэкIыны-
гъэхэр хуабжьу сэбэп зэры-
хъунум. Сыт граждан жыла-
гъуэр зищIысыр? Ар дэращ, 
Урысейм щыпсэу цIыхубэрщ. 
Къэралым къыщыхъу-къы-
щы щIэхэр къызыфIэIуэху, 
абы и зыужьыныгъэм зи 
 гуащIэрэ къарурэ хэзылъхьэ 
дэращ жылагъуэ хъужыр. 

Урысей Федерацэр зэ-
рыщыту къапщтэмэ, Консти-
туцэщIэмкIэ арэзыуэ цIыху-
хэм я процент 77, 92-м Iэ 
 яIэтащ. Абы щыгъуэ къа-
гъэщIэрэщIэжа Хабзэ Нэ-
хъыщхьэм зэхъуэкIыныгъэ 
206-рэ халъхьащ. Абыхэм я 
зы Iыхьэр зытеухуар къэра-
лым и щхьэхуитыныгъэр гъэ-
быдэнырщ, адрейхэм къы-
щыгъэлъэгъуащ цIыху хэм я 
псэукIэр егъэфIэкIуэныр, 
илъэсым зэ нэхъ мыхъуми 
пенсэр хэгъэхъуэныр, уна-
гъуэм, сабийм защIэгъэ-
къуэныр, упсэун папщIэ нэхъ 
мащIэ дыдэу узыхуейм хуэ-
диз ахъшэм улахуэ нэхъ 
цIыкIур хуэгъэкIуэныр, нэ-
гъуэщIхэри. 

Конституцэм и махуэр къэ-
рал псом Iэтауэ щагъэлъа-
пIэ, УФ-м и Президентым 
къэ рал саугъэт нэхъыщ хьэ-
хэр къэзылэжьахэм щаре-
тыж Кремлым. Щэнхабзэ зэ-
хыхьэхэр, дерс зэIухахэр, гъэ-
лъэгъуэныгъэхэр, лекцэхэр 
къыщызэрагъэпэщ егъэ джэ-
ныгъэмкIэ, щэнхабзэмкIэ 
IуэхущIапIэхэм. Дэфтэр нэ-
хъыщхьэм и юбилейхэр нэхъ 
хэIэтыкIауэ яIэт хабзэщ. Пса-
лъэм къыдэкIуэу жыпIэмэ, 
2013 гъэм, УФ-м и Консти-
туцэр илъэс 20 щрикъум, ам-
нистием теухуа унафэ къы-
дэкIауэ щытащ. 

ШЫПШ  Даянэ.

СССР-м, РСФСР-м, КъБР-м я цIыхубэ 
 артист, Совет Союзымрэ Урысей Федера-
цэмрэ я Къэрал саугъэтхэм я лауреат, 
Санкт-Петербург щIыхь зиIэ и цIыху, а 
  къалэм и филармонием и Академическэ 
симфоние оркестрым и художественнэ 
унафэщI, дирижёр цIэрыIуэ, къэрал куэ-
дым хэIущIыIу щыхъуа оркестрхэм я 
 тхьэмадэ Темыркъан Юрэ псэужамэ, ды-
гъэгъазэм и 10-м и ныбжьыр илъэс 85-рэ 
ирикъунут. Санкт-Петербург и филармо-
нием и Академическэ симфоние оркес-
трым (Алексеев Николай зэригъакIуэм) а 
махуэм концерт гукъинэж итащ маэстрэ 
Темыркъан Юрэ и щIыхькIэ. 

КОНЦЕРТЫМ и программэм хагъэхьащ 

филармонием и залышхуэми нэгъуэщI 
 утыкухэми Темыркъан Юрэ куэдрэ щигъэ-
зэщIа, фIыуэ илъагъуу щыта лэжьыгъэхэр. 
Фортепианэ еуар Папоян Ильящ.

КъБР-м и Iэтащхьэ КIуэкIуэ Казбек и теле-
грамм напэкIуэцIым щитхащ республикэм 
исхэм, и лэжьыгъэхэр фIыуэ зылъагъухэм, 
Санкт-Петербург и къэрал филармоние 
 Шостакович Дмитрий и цIэр зезыхьэм, 
къэралым и творческэ гупхэм, макъамэр 
фIыуэ зылъагъухэм зэи зэращымыгъупщэ-
нур дунейпсо ма къамэ щэнхабзэмрэ гъуаз-
джэмрэ я тхыдэм дыщэ хьэрфхэмкIэ зи цIэр 
хатха Темыркъан Юрэ икIи абы и щIэинхэм 
пщIэ зэрыхуащIынур.

ТЕКIУЖЬ  Заретэ.

ТхылъыщIэ

Налшык дэт Музыкэ театрым 
мы махуэхэм щекIуэкIащ псапэ- 
хуэщIэу ягъэхьэзыра «Мелодия 
добра» концерт. ИлъэсыщIэ-
пежьэ зэхыхьэр траухуат зи 
Iэпкъ лъэпкъым сэкъат иIэхэм я 
 дунейпсо махуэм. Абы ирагъэп-
лъащ интернатхэм, республикэм 
и  сымаджэщым лышх узы фэм-
рэ гематологиемкIэ и къудамэм 
щагъэхъуж цIыкIухэр, нэгъуэщI-
хэри.

- УИ ГУАПЭ мыхъуу къанэркъым 
ди Iуэхур къыддэзыIыгъхэр илъэс 
къэс нэхъыбэ зэрыхъур, артист 
куэдым зыкъытхуагъазэ мы Iуэ-
хум хэтыну хуейуэ , - жеIэ «Мело-
дия добра» псапащIэ фондым                   
и уна фэщI Алэкъей Залым.

Пшыхьым хэтащ ЦокIыл Азэ-
мэт, Шыхъуэбахъуэ Ислъам, 
 Къэгъэзэж Iэниуар, Насып Ас-
темыр, Евгъэжьыкъуэ Албэч, 
Тхьэмокъуэ Анзор, ЗэкIурей Ри-
нат, Балъкъэр Санетэ, Сыжажэ 
Аскер сымэ, нэгъуэщIхэри. «Нал 
цIыкIу», «Dence Masters», «Impulse 
crew», «New Time» къэфакIуэ 
гупым абы щагъэзэщIа къафэ- 
хэр сабийхэм ягу зэрырихьар 
IупщIт хуаIэта Iэ гуауэмкIэ.

Апхуэдэу а пшыхьым утыку 
къыщ  рашащ зи Iэпкълъэпкъым 
сэкъат иIэ сабийхэм ящыщу уэрэд 
жыIэным дихьэххэр, абыхэм я 
 нэхъыбэр иджы япэу апхуэдэ уты-

Котляровхэ Викторрэ Ма-
риерэ я тхылъ тедзапIэм 
къыщыдэкIащ «И совесть, 
и добро, и красота…» фэе-
плъ тхылъыр. Абы ихуащ 
театр актёр, журналист цIэ-
ры Iуэ Iусейн Олег и пье сэ-
хэр. 

IУСЕЙН Олег и гъащIэм-
рэ гуащIэмрэ теухуа «Внут-
ренний огонь» тхылъыр нэ-
гъабэ Котляровхэ Виктор-      
рэ Мариерэ я тхылъ тедза-
пIэм къыщыдэкIауэ щытащ. 
Абы къыщыгъэлъэгъуат 
Олег ныбжьэгъу пэжу, цIыху 
хьэлэлу, щыпкъэу зэры-
щытар. А тхылъым ихуат Iу-
сейным и Iэдакъэ къыщIэ -
кIа «Угасающий огонь, или 
Он должен жить» пьесэр.      
Ар цIыхухэм ягу зэрыды-
хьарщ абы и щхьэгъусэ  Аллэ 
и жэрдэмкIэ, «И со-весть, и 
добро, и красота…» фэеплъ 
тхылъыр къыщIыдагъэкIа-
ри. Иджырей къы дэкIыгъуэм 
урысыбзэкIи ады гэбзэкIи 
ихуащ «Уга сающий огонь, 

Ди щIалэгъуалэм я 
ехъулIэныгъэхэр 

Налшык тхэквондо спорт 
лIэу жьыгъуэмкIэ урысейп-
со зэ  хьэзэхуэ щызэхэтащ. 
Абы кърихьэлIат щIалэ, хъы-
джэбз цIыкIуу 650-рэ. Зэ-
пеуэм хэтащ ди къэралым        
и щIыналъэ 22-м къикIа-       
хэр.

Къафэ гъуазджэр, щэн-
хабзэм и хъугъуэфIы-
гъуэхэр, лъэпкъ фащэм и 
дахагъэр цIыхубэм я пащ-
хьэм щызыгъэлъагъуэ, 
Iэдэбу, зэкIужу утыку ит, 
къафэр фIыуэ зылъагъу 
щIэблэм ди республикэм, 
къэралым къыдэкIуэу ха-
мэ къэрал куэдым жьыми 
щIэми Iэгуауэшхуэ щы-
хуаIэт, зи ехъулIэныгъэ- 
х эм дэнэ щIыпIи щыпсэу 
адыгэхэр иригушхуэ, 
 КъБР-мрэ УФ-мрэ цIыху-
бэ къафэхэмкIэ щапхъэу 
къы щалъытэ «Нал                         
цIыкIу»  ансамблыр къыз-
э ры зэрагъэпэщрэ илъэс 
35-рэ ирокъу. Абы ирихьэ-
лIэу зыхуэдгъэзащ гупым 
и художественнэ унафэщI 
Къэбэрдей-Балъкъэр, Ин-
гуш республикэхэм щэн-
хабзэмкIэ щIыхь зиIэ я 
лэжьакIуэ Куэшей Алик. 

- Алик, илъэс 35-кIэ 
узэIэ бэ кIыжрэ къэфакIуэ 
гупым я гъэсакIуэ узэры-
хъуамрэ уи гуп дахэр 
къызэрызэбгъэпэщамрэ 
дигу къэбгъэкIыжамэ, ди 
гуапэт. 

- Сызэрысабийрэ къа-
фэм сыдихьэхыу щытащ 
икIи «Шэджэм псыкъелъэ-
хэр», «Ашэмэз», «Нальчан-
ка» ансамблхэм сыхэтащ. 
Культпросвет училищэу 
щы там къафэмкIэ иIэ къу-
дамэр къэзухащ, езыр-
езыру къызэрагъэпэща 
къэ факIуэ гупхэм я уна-
фэщI IэщIагъэр сиIэу. ИтIа-
нэ дзэм къулыкъу щыс-
щIащ. Къэзгъэзэжа нэужь, 
1988 гъэм щэкIуэгъуэм и 
2-м къызэзгъэпэщащ ан-
самблыр. Курыт еджапIэм 
и 6-нэ классым сы щы щIэ-
сым телевизорымкIэ я       
инагъкIи фащэкIи зэщ-
хьыр-къабзэу слъэгъуа кур-
жы  сабий къэфакIуэ ан-
самблыр телъыджэ сщы-
хъуат. ЦIыкIухэм ягъэлъа-
гъуэ дахагъэм апхуэдизкIэ 
ситхьэкъуати, абы щыгъуэ 
мурад быдэ сщIат ныб-
жьыщIэхэм я къэфакIуэ  
гуп къызэзгъэпэщыну икIи 
къызэ хъу лIащ. Иджы ар 
 лъабжьэ  бы дэ зиIэ ансамб-
ль зэры хъуам дрогушхуэ. 

- Къафэ гъуазджэм и 
щэ хухэм ухэзыгъэгъуэзар 
хэт? 

 ЩIалэгъуалэ

Дахагъэр зи дамыгъэ
- «Кабардинка» къэрал 

академическэ ансамблым 
и къэфакIуэу щыта, журт 
лъэпкъым щыщ Шабаев 
Аликрэ Нырхэ Азидэрэ 
 НыбжьыщIэхэм я респуб-
ликэ унэм дыщагъасэу 
 щытащ. Шэджэм Езанэм 
Щэн хабзэмкIэ и унэм щы-
лажьэ «Шэджэм псыкъе-
лъэхэр» ансамблым иужь-
кIэ илъэс 25-кIэ сы щы-
лэжьащ, сыкъыщыфэу  
икIи ныб  жьыщIэхэм я гъэ-
сакIуэу. КъищынэмыщIауэ, 
абы щыIэ театрми сы щы-
джэгуащ. Нартан къуажэм 
илъэситIкIэ сыщылэжьащ. 
ИтIанэ Шэджэм сашэжащ. 
Нартан къуажэм Щэнхаб-
зэмкIэ и унэм щызэхэта ан-
самблым сыхэтащ икIи 
егъэджакIуэу сыщыIащ. 
Иужьым, езыр-езыру къы-
зэз гъэпэща «Нал цIыкIу» 
ансамблым сакъыхэнэ-
жащ. А цIэр фIэсщын и пэ 
адыгэбзэкIи урысыбзэкIи 
куэд дыдэ зэсхъуэкIащ. 
«Нал цIыкIур» нэхъ сигу 
ирихьри абы сыкъытеу-
выIащ, сыту жыпIэмэ,  «Нал 
цIыкIур» насыпым и да-
мыгъэу, абы насып къы-
дэкIуэу къалъытэ. Урыс, 
тэтэр е нэгъуэщI ирехъу, 
лъэпкъ куэдым я бжэхэм 
нал цIыкIур фIадзауэ 
 уолъагъу. Аращ «Нал              
цIы кIу» щIыфIэсщари. Су-
рэт щIыным сыдихьэхырти, 
ансамблым и логотипым и 
сурэтри сэ згъэхьэзыры-
жащ. 

- Апхуэдэу зызыужьа ан-
самблым, дауи, уи закъуэ 
къарукIэ узэ ры пэ мы лъэ-
щынур гурыIуэгъуэщ. Дэ-
Iэпыкъуэгъу къыпхуэ хъу-
хэм я цIэ къозгъэIуэнут. 

- Сабийхэр куэду ди деж 
къо кIуалIэ. Гупищ (нэ-
хъыжь, курыт, нэхъыщIэ) 
диIэщи, псори зэхэту цIыху 
70-м щIегъу. ЯпэщIыкIэ 
илъэсих зи ныбжьхэр 
 къатщтэу щIэддзащ, ауэ 
плIы-тху хъухэр къытхуашэу 
 щы хуежьэм, ахэри IэщIыб 
тщIакъым. ТфIэфI дыдэу 
цIы кIухэм дадолажьэ. 
Пщэд джыжьми шэджагъуэ 
нэужьми диIэщ гупхэр. 

Ди жагъуэ зэрыхъунщи, 
сабий тIощI ди деж къе кIуэ-
лIамэ, абы щыщу тхур къыт-
хуэнэми аращ. Лэжьэн щIэ-
бдза нэужь гугъуехьхэр 

куэдщ. Гугъуехьхэм игъэ-
шы нэу къэкIуэн щызыгъэ-
тыжхэри яхэтщ. Сабийр 
къы зэрашэу занщIэу сце-
нэм къыщыдгъэфэну къа-
щохъу адэ-анэхэм. КIэщIу 
жысIэнщи, ди деж къанэр 
къафэр зи псэм хэлъхэмрэ 
гугъуехьхэм щымы шынэ-
хэмрэщ. ЗэныбжьэгъуитI 
къэкIуамэ, зэштегъэууэ 
гъу сэ къыхуэхъуар къанэу, 
ад рейр щыкIэрыхуж щы-
Iэщ. Япэрей сабийхэм 
 хуэ  мыдэу иджырейхэр 
 сы  маджэрилэхэщ, къа-
руун шэ  хэщ. Къапщтэмэ, 
иджыпсту щыIэ хъыджэбз 
цIыкIухэм нэхъ къару 
яхэлъщ, щIалэ цIыкIухэм 
нэхърэ. Ди деж къэкIуэным 
сыхьэтитI иIэжу ягъэшхэну 
чэнджэщ ядот, мышхэмэ, 
къару яIэнукъыми. Зэры-
хъум хуэдэурэ дадолажьэ, 
гугъуехьхэм пэлъэщыф- 
хэр къыхонэ, адрейхэр 
 хокIыж.  Мы  илъэс 30-м 
къриу быдэу илъэсипщIкIэ                               
ди  гу пым хэтауэ цIыхуипщI 
ди Iэщ. Зыри хэд гъэкIыжыр-
къым, ауэ хэгъэзыхьи щыIэ-
къым. Щхьэж зэрегуакIуэу 
хэтщ. 

Си лэжьэгъу-дэIэпы-        
къуэгъу хъужар «Нал 
цIыкIум» хэта си гъэсэнхэу 
Борсэ  Русланрэ Мамрэш 
Наирэ рэщ. ТIуми Гъуаз-
джэмкIэ институтыр ди-
плом плъыжь кIэ къаухащ, 
щIэ ны гъэ яIэщ. Наирэ «Ка-
бардинка» къэрал акаде-
мическэ ансамблым и къэ-
факIуэщ. «КъБР-м щэнхаб-
зэмкIэ щIыхь зиIэ и 
лэ  жьакIуэ» цIэр иджыбла-
гъэ къызыхуагъэфэща 
Бор сэ ХьэIишэт къыздола-
жьэ. Урысейм ис лъэпкъхэм 
я ассамблеем и дыщэ ме-
далри къызэрыратам ди-
гъэгушхуащ.

ЕхъулIэныгъэхэр ди 
куэдщ. Ар я фIыгъэщ адэ-
анэхэм къетхьэжьэ Iуэхухэр 
къызэрыддаIыгъым. Ап хуэ-
дэу дызэкъуэмытмэ, адэкIэ 
дыкIуэтэфынутэкъым. Ди 
жагъуэ зэрыхъунщи, къэра-
лым дэ мылъку къыдитыр-
къым, езыр-езыру ди щхьэ 
дымыпIыжмэ. 

- Пэж дыдэу уи гупым я 
Iэзагъэмрэ зэфIэкIымрэ 
ди республикэм къищы-
нэмыщIауэ, гъунэгъу щIы-
налъэхэм, Урысейм, хамэ 

къэралхэм щызэлъащIы-
сащ. НыбжьыщIэхэм зы-
щагъасэ пэшым щызэ-
хуэхьэса саугъэтхэр, 
щIыхь, фIыщIэ тхылъхэри 
абы и щыхьэтщ.

- ЗэрыжыпIащи, ди ан-
самблым фестиваль, зэ-
пеуэ жыпIэми дунейпсо 
щэнхабзэ зэхыхьэ куэдым          
я зэфIэкI щагъэлъагъуэ.  
Ди республикэм щекIуэкI 
пшыхь гъэщIэгъуэнхэм, 
концерт гукъинэжхэм ды зэ-
ры рагъэблагъэр гуапэщ 
икIи тфIэфIу дыхэтщ. Къи-
щынэмыщIауэ, Урысейм и 
щIыналъэ зыбжанэм, 
 СНГ-м хыхьэ къэралхэм, 
Тыркум, Израилым, Венг-
рием, Грецием, нэгъуэщI 
хамэ щIыпIэ куэдым ды-
щыIащ. 

Сочэ къалэм щекIуэкIа 
ЩIалэгъуалэмрэ студент-
хэмрэ я дунейпсо фести-
валым драгъэблэгъащ. 
«Золотой дельфин» зэпе-
уэм илъэс куэдкIэ дыхэ-
тащ. Апхуэдэ зэхыхьэхэм ди 
 ныбжьыщIэхэм зэрызы-
къыщагъэлъагъуэр гукъи-
нэж  ящо хъу. Сабийхэм        
ща дэIэ пыкъу псапащIэ             
Iуэ ху щIапIэ хэм зэрытхузэ- 
 фIэкI кIэ защIыдогъакъуэ. 
Махуэшхуэхэм ирихьэлIэу 
нэгузыужь программэхэр, 
концертхэр къызэдгъэпэ-
щурэ догъэлъагъуэ. Сабий 
зеиншэхэр, жьы хъуахэр 
здэщыIэ унэхэм псапэу кон-
церт щыдот.

Ди къэфакIуэхэм гуапэ 
ящыхъуащ зэхыхьэшхуэм 
здыхэтым ди къэралым и 
Президент Путин Влади-
мир ансамблым гулъытэ 
къы зэрыхуищIар, ди цIы кIу-
хэм я гъусэу сурэт зэ ры зыт-
ригъэхар. Апхуэдэу ди рес-
публикэм я Iэтащхьэу 
щытахэу Къанокъуэ Арсен-
рэ КIуэкIуэ Юрэрэ дра-
гъэблэгъащ. Къыхэгъэ-
щып хъэщ дыздэщыIа щIы-
налъэхэм я унафэщIхэми 
гулъытэрэ пщIэрэ къы зэ-
рытхуащIар. Ди гъэсэнхэм 
я ехъулIэныгъэхэм ятеухуа 
тхыгъэхэр щIыпIэ куэдым 
къыщыдэкI газетхэм хамэ 
къэралыбзэхэмкIэ къыте-
хуащ. Щэнхабзэ зэхыхьэ 
зыбжанэм къыпэкIуащ сау-
гъэт нэхъыщхьэхэр, щIыхь, 
фIыщIэ тхылъхэр. Ди ныб-
жьыщIэхэм къахокI зи щIэ-
ныгъэм адэкIи хэзыгъа-
хъуэхэр, «Кабардинка», 
«Бал кария» къэрал акаде-
мическэ ансамбль цIэ-
рыIуэхэм къыщыфэхэр, 
Москва къафэ гъуазджэм 
щыхуэзыгъасэхэр. Дэтхэ-
нэм и зэфIэкIми дрогуш-
хуэ, дропагэ, дамэ къыттра-
гъакIэ.

- Щэнхабзэмрэ гъуа з-
джэм рэ щIэблэр щIэпIы-
кIыным нобэ мыхьэнэш-
хуэ иIэщ. Илъэс 35-м 
къриу  быдэу, Алик, къа-
фэм хуэб гъэсахэр иджы 
уи лъа гъуэм зэрырикIуэр, 
гъуазджэм и цIыху къи-
щIы  кIауэ, лъэпкъ къа-
фэм рэ фащэмрэ щIэблэм 
лъагъуныгъэ зэ ры ху ра-
гъэщIыр уасэншэщ. Уты ку 
зыгъэбжьыфIэ уи гъэ сэн-
хэр дяпэкIи республикэп-
со, урысейпсо, дунейпсо 
фестивалхэмрэ зэпеуэ-
хэм рэ пашэ щы хъуу, я 
цIэр жыжьэ щыIуу лъэпкъ 
щэнхабзэм иджы ри илъэс 
куэдкIэ фы хуэ лэжьэну ди 
гуапэщ!

Епсэлъар
ТЕКIУЖЬ  Заретэщ.

Адыгэ литературэм хэлъхьэны-
гъэшхуэ хуэзыщIа, лъэпкъ усыгъэм 
и лъабжьэр зыгъэтIылъа Щоджэн-
цIыкIу Алий теухуа зэIущIэ КъБР-м и 
район псоми щрагъэкIуэкIащ. Дэ       
дыкъытеувыIэнщ абыхэм ящыщ 
зым - Бахъсэнёнкэ къуажэм щагъэ-
хьэ зырам.

ЩЭНХАБЗЭМКIЭ и унэм къыщызэ-
рагъэпэща зэхыхьэм цIыху щэ джа-
щэм и Iэдакъэ къыщIэкIа усэхэм,  поэ-
мэхэм  къытращIыкIа  театр теплъэгъуэ-
хэр щагъэлъэгъуащ, тхыгъэ пычыгъуэ-
хэм школакIуэхэр къы щеджащ.

ЗэIущIэм ирагъэблэгъащ тхакIуэ, 
усакIуэ, журналист Хьэту Пётр, Що-
джэнцIыкIу Алий и цIэр зэрихьэу          
щыIэ фондым и тхьэмадэ Щоджэн-             
цIыкIу Леонид, КъБР-м щэнхабзэмкIэ 
щIыхь зиIэ и лэжьакIуэ, усакIуэ, Бахъ-
сэнёнкэ дэт ЩэнхабзэмкIэ унэм и лэ-
жьакIуэ Зэгъэщтокъуэ Людэ, УФ-м и 
ТхакIуэхэм я зэгухьэныгъэм хэт Къудей 
Фаридэ сымэ, нэгъуэщIхэри.

- ЩоджэнцIыкIу Алий къызэралъху-
рэ  мы гъэм илъэси 123-рэ ирокъу. А зэ-
чиишхуэ зыбгъэдэлъа цIыхур къы-
зэрытхэмытыжрэ илъэс 82-рэ ирикъу-
ами, ноби ди гъусэм хуэдэщ. Мэпсэу, и 
 тхыгъэхэр уахътыншэщи. ФIэщщIы-
гъуейщ ди Алий и усэ-поэмэхэм яжь 
зыщIимыхуа, абыхэм я сатыр гуи-
мыхужхэр зэгуэр зэхэзымыха адыгэ 
дунейм тету. Мис, дэри нобэ дызэхуэ-
сащ ди усакIуэшхуэр дигу къэдгъэ-
кIыжын, абы и IэдакъэщIэкIхэр зэи 
зэрымыкIуэдыжынур къэдгъэлъэ-
гъуэн папщIэ, - жиIащ Къудей Фари-
дэ.

Куба къуажэм дэт  ЩэнхабзэмкIэ 
унэм и унафэщI Беслъэней Замирэрэ 
а жылэм дэт курыт еджапIэ  №2-м и 
епщIанэ классым щIэс Шырыт Али-
хъанрэ утыкум ит еджакIуэхэми абы-
хэм къеплъахэми Алий и гъащIэмрэ 
лэжьыгъэмрэ теухуа упщIэ зыбжанэ-
кIэ зыхуагъэзащ, жэуап гугъэзагъэ 
 къезытыжахэм фэеплъ тыгъэ цIы кIу-
хэр иратащ.

Зэхыхьэр пэщIэдзэ хуэхъуащ Що-
джэнцIыкIу Алий и щIыхькIэ рес -          
пуб ликэм къыщызэрагъэпэща Iуэху-
гъуэу къуажэ-къуажэкIэрэ зэIэпа-           
хым (ма рафоным). 

УсакIуэ уахътыншэ

«Сабий пщIантIэм дыгъэ щопс,
Сабий нэгум нур кърех,
Сабиипсэм хэт гупсысэм
Дуней псор дэ тхузэIуех!»
А псалъэхэмкIэ утыкум кърашащ  

Бахъсэнёнкэ дэт «ПэщIэдзэ еджапIэ - 
сабий гъэсапIэ» кIэзонэ IуэхущIапIэм 
щрагъаджэ цIыкIухэр. Сабийхэм да-
хэу утыкум къыщагъэлъэгъуащ Що-
джэнцIыкIум и «ЩIымахуэ жэщ» поэ-
мэм къытращIыкIа спектакль кIэщI 
цIыкIур, еплъахэм ягу дыхьарэ я 
нэпсхэм къызэпрагъэжыхьу… 

Утыкум кърагъэблэгъащ Куба 
 ЩэнхабзэмкIэ и унэм и гъэсакIуэ          
цIы кIухэр. Ахэр къеджащ Щоджэн-
цIыкIум и усэхэм ящыщ. «ЩIымахуэ 
 жэщ» поэмэм и пычыгъуэм - Мыд 
Алинэ, «КIущэ нагъуэ» усэм Шорэ Яс-
минэ  къеджащ. Телъыджэр аращи, а 
пщащэ цIыкIуитIыр къызэджам ехьэ-
лIа сурэт дахэхэри абыхэм утыкум 
 щагъэлъэгъуащ. Къызэхуэсахэм зи Iэ-             
дакъэщIэкI ялъэгъуахэм ящыщщ 
ЩоджэнцIыкIу Алий и «Къамботрэ 
 Лацэрэ» романым хэт теплъэгъуэхэр 
уи нэгу къыщIэзыгъэувэж сурэтыр 
зыщIа Теунэ Элини. УсакIуэ щэджа-
щэм и теплъэр къызэрыщ сурэтыр                 
зи Iэпэ къыпыкIар Ныр Iэминэщ. «Iэ-
дииху» зыфIища и сурэтыр Мамбэт 

Бэллэ и IэдакъэщIэкIщ.
Пшыхьым хэтащ Бахъсэн къалэм   

дэт ЩэнхабзэмкIэ унэр зи хэщIапIэ 
«Кавказ» уэрэджыIакIуэ гупри. Абы-
хэм ЩоджэнцIыкIум и усэхэм хэт          
псалъэхэр зыщIагъэува уэрэд-гъыб-
зэр абдежым япэ дыдэу щыжаIащ.

Бахъсэнёнкэ дэт курыт еджапIэхэм 
ящыщу езанэмрэ етIуанэмрэ щеджэ 
ныбжьыщIэхэри ЩоджэнцIыкIум                        
и усэхэм гъэхуарэ гукъинэжу утыкум 
къыщеджащ…

ЕзыгъэкIуэкIам концерт-зэIущIэр 
мы псалъэхэмкIэ зэхуищIыжащ:

- Ди усакIуэ уахътыншэ Щоджэн-
цIыкIу Алий, зи уэрэдыр и кIэм нэзы-
гъэсыну Iэмал зимыIам, хуэфэщэн 
щIэблэ ди куэду, ди адыгэ лъэпкъым 
зиужьрэ ефIакIуэу Тхьэшхуэм ди-
гъэпсэу!

ЩоджэнцIыкIу Алий и цIэр зезыхьэ 
фондым къыбгъэдэкIыу щытхъу 
тхылъхэр зэхыхьэ-зэпеуэм нэхъ къы-
щыхэжаныкIа ныбжьыщIэхэм ира-
тащ. Республикэм ЩэнхабзэмкIэ и ми-
нистерствэм къыбгъэдэкIыу ФIыщIэ 
тхылъ егъэджакIуэхэу Беслъэней За-
мирэрэ Абрэдж ФатIимэрэ къы-
хуагъэфэщащ…

 КЪАНКЪУЛ  Раисэ.

Журналистт икIи актёрт
или Он должен жить», («Ма-
фIэ ужьы хыжыр, е псэун ху-
ейщ ар») пьесэр. Лэжьы-
гъэр адыгэбзэкIэ зэзыд-
зэкIар радио-журналист 
Джыназ Заре мэщ. Къ-
ищынэмыщIауэ, тхы лъым 
хагъэхьащ Олег итха «Разо-
рение очагов, или «Наш па-
ровоз вперёд летит?» 
пьесэр.

- Журналист, актёр Олег 
ди ныбжьэгъуми, пьесэ 
зэритхым зыри дыщыгъуа-
зэтэкъым. Лэжьыгъэр ди зэ-
маным поджэж. Ар иджы-
рей гъащIэм и гъу джэщ, - 
жеIэ тхылъым и пэублэ пса-
лъэр хуэзытха, «Горянка» га-
зетым и редактор нэхъыщ-
хьэ, усакIуэ, драматург 
Къа  ныкъуэ Заринэ. - Пье-
сэхэм гупсысэ ящIэлъщ, 
ахэр Олег фIыуэ къехъу-
лIащ. Абы и бзэри къабзэт, 
къулейт... АдыгэбзэкIэ зэ ра-
дзэкIа пьесэр Щоджэн-
цIыкIу Алий и цIэр зезыхьэ 
Къэбэрдей къэрал драмэ-
театрым и утыкум щагъэу-

выну зэрыхуэфащэм шэч 
хэлъкъым.

Тхылъым ихуащ Олег 
щыджэгуа спектаклхэмрэ 
ки нофильмхэмрэ и лэ- 
 жь э гъу хэм я гъусэу щытра-
ха сурэтхэр («Гоген», «Се-
мейный ужин», «Король 
Лир», «Бинго», «Гонзаго», 
«Антигона», н.). 

БЖЬЫХЬЭЛI  Розэ.

Мы махуэхэм къэра-
лым гулъытэ щыхуащIащ 
ныкъуэдыкъуагъ зыб-
гъэдэлъ цIыхухэм.

ДИ республикэми и ма-
щIэкъым апхуэдэхэм ядэ-
Iэпыкъуну гупыж зыщI 
цIыху щхьэхуэхэр, фонд зэ-
мылIэужьыгъуэхэр. Абы-
хэм я дэтхэнэми лэ жьы-
гъэш хуэхэр ирагъэкIуэкI 
ныкъуэдыкъуэхэм я узын-
шагъэр егъэфIэкIуэным, 
жылагъуэ гъащIэм ахэр 
къыхэшэным теухуауэ.

Алэкъей Залым зи уна-
фэщI «Гуапагъэм и макъа-
мэ» фондыр абыхэм 
ящыщ зыщ.

- Зы илъэс къэмынэу, 
абы хэм я махуэм ирихьэ-
лIэу, ди фондым и лэ жьа-
кIуэхэр докIуэ сабий зе-
иншэхэр, жьы хъуа цIыху 
дэIэпыкъуэгъуншэхэр, ны-
къуэдыкъуагъ зыбгъэдэлъ-
хэр щапIыж унэхэм. Абы-
хэм я пащхьэм концерт 
щы дот, ахэр зыщыгуфIы-
кIын е зыхуэныкъуэ гуэр-
хэмкIэ дапоIэбэ. Ахэр здэ-
щыIэ унэхэм я мызакъуэу, 
зыхузэфIэмыкI цIыху зэ-
рыс унагъуэхэми далъоIэс, 
- жиIащ абы.

 ГущIэгъури гулъытэри зи 
лъабжьэ апхуэдэ Iуэхухэр 
егъэкIуэкIынымкIэ абы -
хэм къадоIэпыкъу спон-
сорхэр. Ди республикэм и 
уэрэджыIакIуэ ныбжьы-
щIэ хэр хэту иджыблагъэ 
фондым иригъэкIуэкIа 
пса пащIэ концертым сы-
маджэхэм я гукъыдэжыр 
къиIэтащ. Уэрэдхэр теухуат 
зэкъуэтыныгъэм, насы-
пым, гулъытэм, лъагъуны-
гъэм. Зи узыншагъэкIэ хуэ-
мыщIахэм къахэкIащ ма-
къамэр фIыуэ зылъагъу-
хэри, артистхэм я гъусэу 
уэрэд жызыIахэри. Псом 
ящхьэращи, апхуэдэ зэ хы-
хьэхэм, нэгузыужь пшыхь-
хэм абыхэм я гукъыдэжыр 
къеIэт, жылагъуэ гъащIэм 
хэтын зэрыхуейм къыху-
реджэ.

ХЬЭТУ  Астемыр,
«ДэIэпыкъуныгъэм и 

гъунапкъэ» зэгухьэныгъэм 
и унафэщI.

кушхуэ ихьэу арати, зэрыгузавэр 
нэрылъагъут. Абыхэм ящыщу 
 Бабаев Муслъим «Мелодия доб-
ра фондым и дыщэ макъ» цIэ 
 лъапIэр а пшыхьым щыхуагъэ-
фэщащ.

- Сэ куэду сфIэгъэщIэгъуэну 
икIи сыгузавэу сыхэтащ мы 
Iуэхум, - жеIэ Муслъим. - ЦIы-
хухэм гукъыдэж зэрестыфам 

 хуабжьу сыщогуфIыкI.
Сабийхэм фIыуэ ялъагъу лIы-

хъужьхэм я фащэкIэ хуэпауэ пэ-
шым щIэта артистхэм сабий-         
хэр ягъэ джэгуащ, утыкум къра-
шащ. Пшы хьым и кIэухым абы 
хэта псори IэфIыкIэкIэ ягъэтхъэ-
жащ.

ТЭРЧОКЪУЭ  Дисэ.

Гулъытэ
хуэныкъуэхэр

КЪЭБЭРДЕЙ-Балъкъэрым 
и спортсменхэм мы зэ хьэ-
зэхуэм ехъулIэныгъэшхуэ 
щаIащ. Я хьэлъагъ елъытакIэ 
зыхэта гуп хэм япэ увыпIэр 
къыщахьащ Що джэн Басир, 
Къэзанш Къас бо лэт, Тхьэмо-
къуэ Элинэ, Къу махуэ Рианэ, 
Ахъмэт Борис, Iусейн Дамир, 
Иуан Дианэ.

ЕтIуанэ увыпIэр къылъысащ 
ПщыхьэщIэ Эстеллэ, Хьэжы 
Салмэ, Хъубыл Анжеликэ. 
Ещанэ хъуахэщ Малкандуев 

Дамир, Джэш Имран, Iусейн 
Къамболэт, Шыд Данэ, Къуэ-
щIысокъуэ Iэминэ, Атэлыкъ 
Амелие, Шалгинбаевэ Со-
фие, Пхъэш Астемыр, 
 Гъу б жокъуэ Астемыр, Ла-           
къун Маленэ, Асановэ Дари-
нэ.

Ди нэхъыщIэIуэ щIалэ, хъы-
джэбз цIыкIухэри хуэмыхуа-
къым - япэ увыпIэу 8-рэ 
ещанэу 6-рэ къахьащ.

ШАФИЙ  Аслъэн. 
 

Тхэквондо

ЩIэпхъаджагъэм
я нэхъ Iей

КъБР-м щыIэ УФСБ-м и лэ-
жьакIуэхэм хабзэншагъэкIэ 
нар котикхэкIхэр игъэкIыным 
пэ щIэт Iуэхухэр ирагъэкIуэкIыу 
къызэпаудащ афиянхэкIхэр 
рес публикэм къишэным пы-
щIауэ илъэс 41-рэ зи ныбжь нал-
шыкдэсым зэрихьэ щIэпхъа-
джагъэр. 

 
ЯУБЫДАМ и унэр къыщащым 

УФСБ-м къет
къагъуэтащ «героин», «ме-
федрон», «метадон» наркотик -
хэкI кг 0,9-м щIигъу. 

Урысей ФСБ-м и управленэу 
КъБР-м щыIэм и Следственнэ  
къудамэм шэч зыхуащIым теухуа 
уголовнэ Iуэху къиIэтащ. Ар пIа-
лъэ кIыхькIэ лъэхъуэщым исыну 
ягъэтIысынкIэ хъунущ. 

 ФадэхэкI
нэпцIхэр

Урысей ФСБ-м и управ ленэу 
КъБР-м щыIэм,  КъБР-м щыIэ 
МВД-м я лэ жьакIуэхэм продук-
цэ нэпцI хэм теухуауэ къэпщы тэ-

ныгъэ щрагъэкIуэкIым, Шэ-
джэм куейм щыпсэум,   илъэс 
46-рэ зи ныбжьым, илэжь щIэп-
хъаджагъэр къы  щIагъэщащ.

 
ЩХЬЭЛЫКЪУЭ къуажэм къы-

щагъуэтащ фадэхэкI   щащI, 
апхуэдэуи ящэну хьэ зыр, феде-
ральнэ маркэхэр зы темылъ спир-
тхэкIхэр куэду щаIыгъ къуэдзэщ. 

 Уголовнэ Iуэху къаIэтащ  УФ-м и 
УК-м и I7I.3-нэ статьям и I-нэ 
Iыхьэм къыщыхьа щIэпхъаджа-
гъэр илэжьауэ. Ар илъэси 3-кIэ 
ягъэтIысынкIэ мэхъу. 

 БАХЪСЭН Ланэ.

 Пшыхьхэр 

выну зэрыхуэфащэм шэч 

кушхуэ ихьэу арати, зэрыгузавэр хуабжьу сыщогуфIыкI.

Гуапагъэм и пшыхь


